
ᑐᙵᓱᒋᑦ ᐃᓱᒻᒪᑏᑦ, ᓄᓇᕗᒥ ᐸᕐᓇᐅᑕᐅᓯᒪᔪᖅ ᐆᒻᒪᖁᑎᓕᕆᓂᒧᑦ 
ᐊᑭᑐᓗᐊᕋᓂ, ᓄᖑᕋᐃᑐᐃᓐᓇᕋᓂ, ᐱᑕᖃᐃᓐᓇᕈᓐᓇᖅᑐᖅ ᐊᒻᒪᓗ ᐊᕙᑎᑦᑎᓐᓄᑦ 
ᓱᕈᖅᑎᕆᓗᐊᕋᓂ ᐸᕐᓇᐅᑕᑎᓕᐊᕆᔭᐅᓯᒪᔪᒧᑦ. ᐃᓄᐃᑦ ᐃᓐᓇᑐᖃᖏᑦ 
ᐃᓄᐃᓪᓗ ᖃᐅᔨᒪᔭᑐᖃᖏᓐᓂ ᐱᓕᕆᐊᖃᖅᑐᑦ ᓄᓇᕗᑦ ᒐᕙᒪᖓᓐᓂ ᐊᑎᒃᓴᒥ 
ᖃᐃᑦᑎᓚᐅᕐᒪᑕ ᐊᑎᕆᖁᔭᐅᓪᓗᓂ ᐃᑯᒻᒪᑏᑦ ᐆᒧᖓ ᐸᕐᓇᐅᑎᐅᔪᒧᑦ. ᐃᑯᒻᒪᑏᑦ 
ᑐᑭᖃᕐᒪᑦ ᐊᔾᔨᒌᖏᑦᑑᑎᑦ ᐆᒻᒪᖁᑎᐅᔪᓂ ᑕᐃᒫᒡᓗ ᓈᒻᒪᓚᐅᕐᒪᑦ ᐊᑎᕆᔭᐅᒍᓂ, 
ᐃᓱᒪᒋᓯᓐᓇᖅᖢᒍ ᐅᖅᓱᐊᓗᒃᑐᖅᑐᓂ ᐊᑐᖏᓐᓂᖅᓴᐅᓇᓱᒃᐸᓪᓕᐊᓂᕆᔭᕗᑦ. 

ᒫᑦᓯ 2007ᒥ ᒪᓕᒐᓕᐅᖅᑎᑦ ᑲᑎᒪᓂᖃᖅᑎᓪᓗᒋᑦ, ᓴᖅᑭᑦᑎᓚᐅᕋᒪ  
ᐃᑯᒻᒪᑏᑦ ᐅᖃᖃᑎᒌᒍᑕᐅᖁᓪᓗᒍ ᐅᖃᓕᒫᒐᖅ ᐱᒋᐊᕈᑎᐅᖁᓪᓗᒍ ᐆᒧᖓ 
ᐸᕐᓇᐅᑎᓕᐊᕆᔭᐅᔪᒧᑦ. ᑭᐅᔾᔪᑕᐅᓚᐅᖅᑐᑦ ᖃᐅᔨᒪᔨᑕᕆᔭᐅᔪᓂᒃ ᑕᐃᑲᖔᖅᑐᑦ 
ᐅᕙᒦᖃᑕᐅᕗᑦ ᐃᑯᒻᒪᑏᑦ ᐃᓗᐊᓂ. 

ᐅᓇ ᐸᕐᓇᐅᑎᓕᐊᕆᔭᐅᓯᒪᔪᖅ ᓄᓇᕗᒥ ᐊᑐᖏᑉᐹᓪᓕᖅᑎᑦᑎᓂᐊᕐᒪᑦ 
ᐅᖅᓱᐊᓗᖕᒨᖅᑐᓂᒃ, ᑕᐃᒪᐃᑦᑐᖅᑐᕐᓂᖏᑦ ᐆᒻᒪᖁᑎᓕᕆᔨᒃᑯᑦ ᐊᐅᓚᐅᑎᖏᑦ 
ᐅᓂᒃᓯᒪᔾᔪᑎᒋᖃᑦᑕᕋᑦᑎᒍᑦ, ᐅᖅᓱᐊᓗᐃᑦ ᐊᑭᑐᓂᑯᐊᓗᖏᓐᓄᑦ ᐊᒻᒪᓗ ᑲᓇᑕᑉ 
ᐃᓗᐊᓂ ᐃᓯᐊᕿᓂᕐᓗᒃᑐᑦ ᑕᑯᔭᐅᒋᐊᕈᑎᒃ ᓄᓇᕗᒥ ᐃᓄᑭᓐᓂᖅᐸᐅᓪᓗᓂ 
ᐃᓯᐊᕿᕐᓘᑎᓂᒃ ᓯᓚᒨᖃᐃᖃᑕᐅᓂᖅᐸᐅᔾᔪᑎᒋᒐᑦᑎᒍᑦ. 

ᑕᐃᒪᐃᖏᑉᐹᓪᓕᖁᓪᓗᒍ ᐊᓯᖏᓐᓂ ᐆᒻᒪᖁᑎᓕᐅᕈᑎᓂᒃ 
ᐱᕙᓪᓕᐅᔭᕆᐊᖃᕋᑦᑕ, ᓱᕐᓗ ᐃᒥᒃᑰᖅᑐᑦ, ᐊᓄᕆᒥᖔᖅᑐᓂᒃ ᓯᕿᓂᕐᒥᓗ, 
ᐊᒻᒪᓗ ᐊᓯᖏᓐᓄᑦ ᐱᐅᓂᖅᓴᐅᔪᓄᑦ ᐱᕙᓪᓕᐊᓂᖃᕐᓗᑕ. ᑕᒪᒃᑯᐊ ᐊᓯᐊᒍᑦ 
ᓄᑭᒡᓚᐅᑎᓕᐊᖑᔪᓐᓇᑦᑐᑦ ᐃᓱᒪᒋᕙᓪᓕᐊᓗᒋᑦ ᓄᑖᑦ ᐊᑐᖅᐸᓪᓕᐊᓗᒋᓪᓗ, 
ᑕᒪᒃᑯᐊ ᐊᐳᕈᑎᒋᑦᑕᖅᑕᕗᑦ ᐊᓂᒍᖅᐸᓪᓕᐅᔭᕆᐊᖃᕋᑦᑎᒍᑦ 
ᐆᒻᒪᖁᑎᓕᐊᒡᒐᐅᑎᒋᕙᒃᑕᕗᑦ ᐊᑐᑦᑎᐊᕐᓗᒋᓪᓗ ᐱᐊᓚᔪᖑᖅᑎᒋᐊᕐᓗᒍ 
ᓴᖏᓂᖅᓴᕈᖅᑎᒋᐊᕐᓗᒍᓗ ᑲᒪᒋᑦᑎᐊᕐᓂᖅᓴᕆᓗᒍᓗ ᐆᒻᒪᖁᑎᓕᕆᓂᕗᑦ. ᐅᓇ 
ᐸᕐᓇᐅᑎᐅᔪᖅ ᓲᖑᓂᖅᓴᒥ ᐊᐅᓚᑦᑎᐊᕐᓂᖅᓴᒥᓗ ᐱᑕᖃᓕᖅᑎᑦᑎᓂᐊᖅᐳᖅ 
ᐊᒻᒪᓗ ᐊᑐᓗᐊᖏᓐᓂᖅᓴᐅᒋᐊᕈᑎᒋᓗᒍ.

ᓄᖑᓴᕋᐃᖏᔾᔫᒥᔪᓂᓗ ᐆᒻᒪᖁᑎᓕᐅᕐᓂᖅ ᐱᓪᓗᐊᑕᐅᕗᖅ ᐃᑯᒻᒪᑏᑦ ᐃᓗᐊᓂ. 
ᐱᒻᒪᕆᐅᖕᒥᔪᖅ ᐃᓄᓕᒫᑦ ᐃᓕᓐᓂᐊᖅᑎᑕᐅᓂᖏᑦ ᐊᑐᓗᐊᖏᓐᓂᖅᓴᓂᒃ 
ᐊᑐᖔᖃᑦᑕᖁᓪᓗᒋᑦ ᐊᒻᒪᓗ ᖃᐅᔨᒪᔭᕆᐊᓕᖏᓐᓂ ᑐᓐᓂᖅᓴᐃᓂᖅ 
ᐆᒻᒪᖁᑎᓂᒃ ᐊᑐᕐᓂᖏᓐᓄᑦ ᐃᓱᒪᓕᐅᕈᑎᖃᑦᑎᐊᕐᓂᖅᓴᐅᖃᑦᑕᕐᓂᐊᕐᒪᑕ 
ᐃᓄᐃᑦ ᐱᔨᑦᓯᖅᑕᕗᑦ.

ᐅᖃᐅᓯᒃᓴᑦ ᒥᓂᔅᑕᒥᖔᖅᑐᑦ

ᓄᓇᐃᑦ ᒐᕙᒪᖃᕐᕕᐅᔪᑦ ᒥᑭᓐᓂᖅᓴᑦ ᓱᕐᓗ ᓄᓇᕗᑐᑦ 
ᐱᓕᕆᖃᑎᖃᐃᓐᓇᕆᐊᖃᕐᒪᑕ ᒐᕙᒪᑐᖃᒃᑯᓐᓂ ᐊᒻᒪᓗ ᐃᓱᒪᑦᑎᐊᖅᓯᒪᔪᓂᒃ 
ᖃᓄᖅᑑᕈᑎᖃᖃᑦᑕᕐᓗᑎᒃ ᐊᓯᖏᓐᓂᓗ ᐱᓕᕆᖃᑎᖃᕈᓘᔭᖃᑦᑕᕐᓗᑎᒃ 
ᓇᖕᒥᓂᖅ ᐱᓕᕆᕕᖃᕐᕕᐅᔪᓂ ᐆᒻᒪᖁᑎᓕᐅᑦᑎᐊᖃᑦᑕᖁᓪᓗᑕ 
ᐅᖅᓱᐊᓗᖕᒨᖅᑐᓂᒃ ᐊᑐᐃᓐᓇᐅᔮᓗᖏᓐᓂᖅᓴᐅᓕᕐᓂᐊᕋᑦᑕ. 

ᑕᒪᓐᓇ ᐅᖃᐅᓯᕆᓪᓗᒍ, ᓄᓇᕗᑦ ᐅᖅᓱᐊᓗᖕᒨᖅᑐᓂ 
ᐊᑐᐃᓐᓇᕆᐊᖃᕈᓐᓃᕐᒪᑦ-ᑖᓐᓇᓗ ᐸᕐᓇᐅᑎ ᓇᓗᓇᐃᔭᐃᕗᖅ ᖃᓄᖅ 
ᑕᐃᒪᓐᓇ ᐱᕙᓪᓕᐊᓂᖃᕈᓐᓇᕐᒪᖔᑦᑕ. ᐃᓕᖅᑯᓯᑦᑎᓐᓂᒻᒪᑦ ᐆᒻᒪᕆᖕᓂᖅᓴᒥ 
ᐱᖃᑦᑕᕆᐊᒃᓴᖅ. ᑕᒪᒃᑯᐊ ᐱᕙᓪᓕᐊᓂᐊᖅᐸᕗᑦ ᐊᐳᕈᑎᒋᔭᕗᑦ, ᐊᒻᒪᓗ 
ᓄᓇᕗᒥᐅᑦ ᐱᓕᕆᖃᑎᒋᑦᑎᐊᕈᒪᕙᒃᑲ ᑲᔪᓯᑎᑦᑎᕙᓪᓕᐊᑎᓪᓗᑕ ᐃᓱᒻᒪᑎᓂᒃ.

ᐊᖓᔪᖄᖅ ᐃᑐᐊᖅ ᐱᑯ
ᒪᓕᒐᓕᐅᖅᑎ, ᒥᓂᔅᑕᐅᔪᖅ ᐆᒻᒪᖁᑎᓕᕆᓂᕐᒧᑦ

ᐃᑯᒻᒪᑏᑦ, ᓄᓇᕗᑦ ᒐᕙᒪᖓᑦᑕ ᐆᒻᒪᖁᑎᓕᕆᓂᕐᒧᑦ ᐸᕐᓇᐅᑎᓕᐊᕆᓯᒪᔭᖓ, 
ᑕᓯᐅᖅᓯᒍᑕᐅᓂᐊᕐᓗᓂ ᐱᔾᔪᑎᖃᕋᓱᐊᕐᒪᑦ ᐊᓯᕈᖅᐸᓪᓕᐊᑎᓪᓗᒍ ᓄᓇᕗᑦ 
ᐆᒻᒪᖁᑎᓕᕆᓂᕐᒧᑦ ᐊᑐᐊᒐᖏᑦ ᐊᒻᒪᓗ ᒐᕙᒪᒃᑯᑎᒎᖓᔪᑦ ᐱᓕᕆᐊᓪᓗ ᐅᓪᓗᒥ 
ᐱᒋᐊᕐᓗᒍ ᐊᕐᕋᒍᖅ 2020ᒧᑦ. ᐸᕐᓇᐅᑎᓕᐊᕆᔭᐅᓯᒪᔪᖅ ᐃᓂᓪᓚᒃᓴᐃᓯᒪᖕᒪᑦ 
ᖃᓄᖅ ᑐᕌᒐᓪᓗᐊᕆᔭᑦᑎᓐᓂᒃ ᐱᓇᓱᖕᓂᐊᕐᒪᖔᑦᑕ: ᒥᑭᒡᓕᑎᒋᐊᕐᓗᒍ ᓄᓇᕗᒥ 
ᐅᖅᓱᐊᓗᖕᒨᖅᑐᓂᒃ ᐊᑐᖃᑦᑕᕐᓂᕆᔭᕗᑦ. 

ᑕᒪᑐᒧᖓ ᑲᔪᓯᑎᑕᐅᓂᖓ, ᐱᓕᕆᕕᐅᔪᓄᑦ ᑎᒥᖁᑎᒋᔭᐅᔪᓄᓪᓗ 
ᐱᓕᕆᐊᖑᓂᐊᖅᑐᓂ ᐸᕐᓇᐃᔾᔪᑕᐅᓂᐊᕐᒪᑦ, ᑮᓇᐅᔭᖅᑐᕈᑎᒃᓴᓪᓗ 
ᐋᖅᑭᒃᓱᖅᑕᐅᓂᖏᓐᓄᑦ ᖃᖓᒃᑯᑦ ᐊᑐᕋᔭᕐᒪᖔᑕᓗ ᓇᓗᓇᐃᔭᖅᓯᒪᑦᑎᐊᕐᓗᑎᒃ.  
ᑲᔪᓯᑎᑕᐅᑎᓪᓗᒍ, ᓄᓇᕗᑦ ᒐᕙᒪᖓᑦ ᑲᑐᔾᔨᖃᑎᖃᖅᐸᓪᓕᐊᓂᐊᖅᐳᖅ ᑲᓇᑕᑉ 
ᒐᕙᒪᒃᑯᖏᓐᓂ, ᓇᖕᒥᓂᖅ ᐱᓕᕆᕕᖃᖅᑎᐅᔪᓂ ᐊᓯᖏᓐᓂᓗ ᓄᓇᕐᔪᐊᑉ 
ᑲᔾᔨᖓᓂ ᐅᑭᐅᖅᑕᖅᑐᒥᐅᑕᐅᖃᑎᑦᑎᓐᓂ. 

ᐊᑐᐊᒐᖅᑎᒍᑦ ᐊᑐᖅᑕᐅᕙᓪᓕᐊᔭᕆᐊᖃᖅᓯᒪᔪᑦ ᑎᓴᒪᐅᓕᖃᖓᑎᑕᐅᕗᑦ:

•	 ᐆᒻᒪᖁᑎᑐᓗᐊᖅᓴᐃᓕᓂᖅ ᐊᒻᒪᓗ ᐱᐊᓚᓂᖅᓴᓂᒃ ᐊᑐᕐᓂᖅ,
•	 ᐊᓯᖔᖏᓐᓂ ᐆᒻᒪᖁᑎᓂᒃ ᖃᓄᖅᑑᕐᓂᖅ, ᐱᖃᓯᐅᑎᓪᓗᒍ ᐃᒥᕐᒧᑦ  
	 ᐆᒻᒪᖁᑎᓕᐅᕐᓂᕐᒥᒃ,
•	 ᑲᒪᑦᑎᐊᔪᔫᓂᖅᓴᐅᓂᕐᒥᒃ ᐃᓕᖅᑯᓯᖃᕐᓂᖅ, ᐊᒻᒪᓗ
•	 ᐅᖅᓱᐊᓗᒃ, ᒑᓯ ᐊᒻᒪᓗ ᓄᖑᔪᐃᑦᑐᓕᕆᓂᖅ

ᐱᔪᒫᕆᔭᕗᑦ
ᐊᕐᕋᒍᖅ 2020ᒥ, ᓄᓇᕗᑦ ᓄᖑᑲᐅᑎᒋᔭᖏᑦᑐᒥ ᐆᒻᒪᖁᑎᓕᐅᕐᓂᕐᒥ 
ᐱᖃᓕᕐᓗᓂ ᐊᑦᑕᓇᖏᑦᑑᓗᓂ, ᐊᕙᑎᑦᑎᓐᓄᓗ ᓱᒃᑯᐃᓗᐊᔭᖏᓪᓗᓂ, ᐊᒻᒪᓗ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐱᐅᓂᖅᐹᖑᓇᓱᐊᖅᑐᒥᒃ ᓄᓇᕗᒥᐅᓄᑦ, ᐅᓪᓗᒥᓗ 
ᖃᐅᒃᐸᒧᓪᓗ.

ᑐᙵᕕᒋᔭᕗᑦ
ᐃᑯᒻᒪᑏᑦ ᐃᑲᖔᖅᓯᒪᖕᒪᑦ ᐱᓇᓱᐊᖅᑕᕗᑦ 2004-2009, ᒐᕙᒪᒃᑯᑦ 
ᐱᓇᓱᐊᒐᕆᓂᐊᖅᑕᖓᓄᑦ ᑎᑎᕋᖅᓯᒪᔪᖅ, ᐊᒻᒪᓗ ᐃᓄᐃᑦ ᖃᐅᔨᒪᔭᖏᓐᓂ 
ᑐᙵᕕᖃᕐᓂᖅ.

ᓵᑉᑕ 1 - ᐱᒋᐊᕈᑎᖓ

ᐃᓚᒋᖕᒪᒍ ᐱᓪᓗᐊᑕᕆᔭᐅᓪᓗᓂ ᐱᓇᓱᐊᖅᑕᕗᑦ 2004-2009 ᐃᓗᐊᓂ 
ᐊᑐᓗᐊᖅᑕᐃᓕᓂᖅ ᒥᑭᒡᓕᒋᐊᖅᑎᑦᑎᓂᕐᓗ ᐆᒻᒪᖁᑎᓂᒃ ᐊᑐᕐᓂᑦᑎᓐᓂᒃ ᐊᒻᒪᓗ 
ᖃᓄᖅᑑᕈᑎᒋᓗᒍ ᓇᓂᓯᓇᓱᐊᕐᓗᑕ ᐅᖅᓱᐊᓘᑉ ᐊᓯᖏᓐᓂ ᐆᒻᒪᖁᑎᓕᐅᕐᓂᕐᒥᒃ.

ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᕐᓗᑕ ᑕᐃᒃᑯᐊ ᑐᙵᕕᓪᓗᐊᑕᐅᔪᑦ 
ᐋᔩᖃᑎᒌᖕᓂᖅ (ᐃᓱᒪᓕᐅᖃᑎᒌᖕᓂᖅ ᐅᖃᖃᑎᒌᖕᓂᒃᑯᑦ 
ᐊᖏᖃᑎᒌᒍᑎᒋᓕᕐᓗᒍ), ᐱᓕᕆᖃᑎᒌᖕᓂᖅ (ᐊᑕᐅᓯᕐᒥ ᐱᔭᖃᕋᓱᐊᕐᓗᓂ 
ᐱᓕᕆᐊᖃᕐᓂᖅ) ᖃᓄᖅᑑᕐᓂᖅ (ᐃᓱᒪᒃᓴᖅᓯᐅᕐᓂᖅ ᐊᒻᒪᓗ ᐱᓇᔪᖕᓂᖅ) 
ᐊᒻᒪᓗ ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ (ᓄᓇᑦᑎᓐᓂ, ᐆᒪᔪᕐᓂ ᐊᕙᑎᑦᑎᓐᓂᓗ 
ᐃᒃᐱᒍᓱᑦᑎᐊᕐᓂᖅ ᑲᒪᑦᑎᐊᕐᓂᕐᓗ), ᒐᕙᒪᒃᑯᑦ ᐃᓄᖕᓂ ᖃᐅᔨᒋᐊᕐᕕᖃᕋᒥᒃ 
ᑖᒃᑯᐊ ᓄᓇᕗᒥ ᐱᓪᓗᐅᑕᕆᔭᐅᓚᐅᕐᒪᑕ. ᓄᓇᕗᑦ ᒐᕙᒪᖓ ᓱᓕ 
ᑲᔪᓯᓂᐊᖅᐳᖅ ᐊᑐᐊᒐᓕᐅᕐᓂᕐᒥᒃ ᐃᓄᖁᑎᒥᓂᒃ ᐱᓕᕆᖃᑎᖏᓐᓂᓗ 
ᖃᐅᔨᒋᐊᑦᑎᐊᕐᕕᖃᖃᑦᑕᕐᓗᓂ.

ᐸᕐᓇᐅᑎᒋᔭᑦᑕ ᑐᕌᒐᖏᑦ

ᐅᓇ ᐸᕐᓇᐅᑎᐅᓯᒪᔪᖅ ᐅᑯᓂᖓ ᑐᕌᒐᐅᔪᓂᒃ ᐱᓇᓱᐊᒐᖃᕐᓂᐊᖅᐳᖅ: 

ᐱᐅᓯᑎᒋᐊᕐᓗᒍ ᐊᑦᑕᓇᖏᓐᓂᖓ ᐆᒻᒪᖁᑎᓕᕆᓂᐅᑉ ᐊᑐᕐᓂᕗᑦ •	

ᑕᑎᖃᕐᓂᕗᓪᓗ ᐅᖅᓱᐊᓗᖕᒨᖅᑐᓂᒃ ᐆᒻᒪᖁᑎᓕᐅᕈᑎᖃᕆᐊᒃᓴᖅ 
ᒥᑭᒡᓕᑎᒋᐊᕐᓗᒍ, ᐊᔾᔨᒌᖏᑦᑑᑕᐅᓂᖅᓴᓂᓗ ᐆᒻᒪᖁᑎᓕᐅᕐᓂᕐᒥᒃ ᐱᓗᑕ 
ᓴᓗᒪᓗᑎᒃ, ᐊᓯᐊᒎᖔᕈᑕᐅᔪᓐᓇᖅᑐᑦ ᐊᒻᒪᓗ ᑕᒫᖔᖅᓯᒪᓗᑎᒃ ᓄᓇᑦᑎᓐᓂ.

ᐊᐅᓚᑦᑎᐊᕐᓗᒍ ᐆᒻᒪᖁᑎᓕᐅᕐᓂᕐᒧᑦ ᐊᑭᖏᑦ ᓱᕐᓗ ᐅᓯᔭᐅᓂᖏᑦ •	

ᑕᒪᐅᖓᐅᔾᔭᐅᓂᖏᑦ, ᐅᖅᑰᓴᐅᑎᖏᑦ, ᐆᓇᖅᑐᓕᐅᕐᓂᖅ, ᖃᐅᒻᒪᖁᑎᑦ, 
ᓂᕿᓕᐅᕐᓂᖅ ᑕᒪᒃᑯᐊᓗ ᐊᑭᑭᒡᓕᒋᐊᕐᓗᒋᑦ ᐆᒻᒪᖁᑎᖃᖅᑎᑦᑎᓂᕐᒨᖓᔪᑦ 
ᐊᒻᒪᓗ ᐱᐊᓚᓂᖅᓴᐅᓗᑎᒃ ᐱᐅᓂᖅᓴᐅᓗᑎᒃ ᐊᑐᖅᑕᐅᓂᖏᑦ.

ᒥᑭᒡᓕᒋᐊᕐᓗᒍ ᐊᕙᑎᑦᑎᓐᓂ ᐊᑐᐃᖃᑦᑕᕐᓂᖓ ᑕᒪᒃᑯᐊ ᐃᓯᐊᕿᓂᖏᑦᑕ •	

ᐳᔪᕐᓗᖏᑦ ᒥᑭᒡᓕᒋᐊᕐᓗᒋᑦ ᓯᓚᐅᑉ ᐊᓯᕈᖅᐸᓪᓕᐊᓂᖓᓄᑦ 
ᐊᒃᑐᐃᖃᑕᐅᓂᖏᓐᓄᑦ ᐊᒻᒪᓗ ᓱᕈᐃᕙᓪᓕᐊᖃᑕᐅᓂᖏᓐᓄᑦ.

ᐱᓯᓂᓯᐅᔪᓄᑦ ᐃᖅᑲᓇᐃᔮᒃᓴᓪᓗ ᐱᕕᒃᓴᖃᖅᑎᑦᑎᐊᕐᓗᒋᑦ •	

ᒐᕙᒪᖃᕐᕕᒋᔭᕗᑦ ᐊᑑᑎᑦᑎᐊᕐᓂᖅᓴᐅᔪᓂᒃ ᐆᒻᒪᖁᑎᓂᒃ 
ᐱᕙᓪᓕᐊᓂᖃᖅᑎᓪᓗᒋᑦ ᐊᒻᒪᓗ ᑕᒫᖓᖅᓯᒪᔪᓂᒃ ᐱᐊᓚᓂᖅᓴᐅᔪᓂᓗ 
ᐆᒻᒪᖁᑎᖃᐅᑎᒃᓴᓂᒃ ᐱᕙᓪᓕᐊᑎᓪᓗᒋᑦ. 

ᐊᔾᔨᒌᖏᑦᑐᕈᓘᔭᐅᓯᒪᖕᒪᑕ ᐊᓯᔾᔨᖅᐸᓪᓕᐊᔪᑦ ᐊᒻᒪᓗ ᐱᐅᔫᑎᑦ ᐊᓯᕈᖅᑐᑦ 
ᓄᓇᕗᒥ ᓴᖏᓂᖅᓴᕈᖅᓯᒪᔪᑦ ᐆᒻᒪᖁᑎᓕᕆᓂᒃᑯᑦ ᑕᐃᒪᖓᑦ ᒐᕙᒪᕈᓚᐅᖅᓯᒪᒐᒥ. 
ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᖓ (QEC) ᐱᙳᖅᑎᑕᐅᓚᐅᖅᓯᒪᖕᒪᑦ 
ᓄᓇᕗᒥ ᐆᒻᒪᖁᑎᓕᕆᓂᕐᒧᑦ ᐱᖃᖅᑎᑦᑎᔨᐅᖁᓪᓗᒍ. ᐅᖅᑰᓴᐅᑎᒥ 
ᐊᑐᒃᑲᓐᓂᕋᓱᖕᓂᒥᐅᔪᑦ, ᐆᓇᕐᓂᖏᑦᑕ ᐳᔫᕐᓂᖏᓐᓂ ᐊᑐᒃᑲᓐᓂᕈᑕᐅᓪᓗᑎᒃ 
ᐆᒻᒪᖁᑎᓕᕆᕕᖕᒥᖔᖅᑐᑦ ᖃᑦᓯᑲᓪᓚᐅᔪᓂ ᓄᓇᓕᖕᓂ 

ᑕᑯᔭᒃᓴᖅ 1: ᐅᖅᓱᐊᓗᒃᑖᕆᔭᐅᕙᓪᓕᐊᔪᑦ ᑭᓱᒧᑦ  
	 ᐊᑐᖅᑐᒃᓴᐅᓂᖏᓐᓄᑦ, ᑮᓇᐅᔭᓕᕆᓐᓇᑦ ᐊᕐᕋᒍᓄᑦ  
	 00/01ᒥᑦ 05/06ᒧᑦ1 

ᐊᑐᖅᑕᐅᓯᒪᓕᕐᒪᑕ ᐊᒻᒪ ᓱᓕ ᑕᐃᒪᐃᓕᐅᒃᑲᓐᓂᕈᒪᓪᓗᑎᒃ.  ᐊᒻᒪ ᓱᓕ, 
ᖁᓪᓕᒃᑯᑦ ᐱᒋᐊᖅᓯᒪᓕᕆᕗᑦ ᖃᐅᔨᓴᕐᓂᕐᒥᓂᒃ ᐃᒥᕐᒧᑦ ᐆᒻᒪᖁᑎᓕᐅᕐᕕᖕᒥ 
ᐱᕙᓪᓕᐊᔪᓐᓇᕐᒪᖔᕐᒥᓂᒃ ᐅᖅᓱᐊᓗᒃᑕᕐᓂᕆᓲᒥᓂᒃ ᒥᑭᒡᓕᒋᐊᕈᑕᐅᖁᓪᓗᒍ.  

	

ᓵᑉᑕ 2 - ᐆᒻᒪᖁᑎᓂᒃ ᐊᑐᖃᑦᑕᕐᓂᖅ ᓄᓇᕗᒥ

ᑭᓯᐊᓂᓕ, ᓯᓚᑦᑎᑦᑎᓐᓂ ᖃᓄᐃᓐᓂᐅᔪᑦᑕᐅᖅ ᐊᑭᓴᖅᑐᐃᓇᓱᐊᖅᓯᒪᕗᑦ, 
ᐊᑭᑦᑐᕈᑎᒃᓴᓪᓗ ᐊᒻᒪᓗ ᐃᓱᒫᓗᑎᓂᒃ ᐊᓚᒃᑲᐃᓯᒪᓪᓗᑎᒃ ᐊᕙᑎᑦᑎᓐᓄᑦ 
ᐊᒃᑐᐃᒐᔭᕐᓂᖓᑕ ᒥᒃᓵᓄᑦ ᓱᖃᐃᒻᒪ ᓄᓇᕗᒥ ᐅᖅᓱᐊᓗᖕᒨᖅᑐᐃᓐᓇᕐᓂᒃ 
ᐅᖅᑰᓴᐅᑎᓯᐅᑎᓂᒃ ᐊᑐᖃᑦᑕᕋᑦᑕ.

ᐆᒻᒪᖁᑎᓂᒃ ᐊᑐᕐᓂᖏᑦ, ᑮᓇᐅᔭᓕᕆᓐᓇᕐᒧᑦ ᐊᕐᕋᒍᓄᑦ  
1999/2000ᒥ 2006/07ᒧᑦ
ᓄᓇᕗᑦ ᒐᕙᒪᖓᑦ ᓂᐅᕕᖃᑦᑕᕐᒪᑦ ᑐᓐᓂᖅᓴᕐᖢᒍᓗ ᓄᓇᕗᒥ 
ᐅᖅᓱᐊᓗᒃᓴᕆᔭᐅᔪᖁᑎᖏᓐᓂ. ᑮᓇᐅᔭᓕᕆᓐᓇᐅᔪᒧᑦ 2005/06, 172 
ᒥᓕᐊᓐ ᖃᓪᓗᑎᕋᓛᓂᒃ ᐅᖅᓱᐊᓗᖕᓂ ᓂᐅᕐᕈᑎᖃᓚᐅᖅᐳᑦ2.  ᑕᐃᒃᑯᐊ 
1999/00ᒥ ᐊᑐᖅᑕᐅᓚᐅᖅᑐᑦ ᒪᓕᒃᖢᒋᑦ 2005/06ᒧᑦ, ᐃᖏᕐᕋᔾᔪᑎᓄᑦ 
ᐅᖅᓱᐊᓗᒃᑖᕆᔭᑦ 40%-ᖑᓚᐅᖅᐳᑦ ᐅᖅᓱᐊᓗᒃᑖᕆᔭᐅᔪᑦ, ᐅᖅᑰᓴᐅᑎᓯᐅᑎᑦ 
ᐆᓇᖅᑐᓕᐅᕈᑎᒃᓴᓄᓪᓗ 37%, ᐊᒻᒪᓗ ᖃᐅᒻᒪᖁᑎᒃᓴᓄᑦ ᐊᑐᖅᑐᒃᓴᑦ 23%.  
ᐅᖅᓱᐊᓗᒃᑖᕆᔭᐅᕙᓪᓕᐊᓯᒪᔪᑦ ᐅᑭᐅᓄᑦ 7ᓄᑦ ᑕᑯᒃᓴᐅᕗᑦ ᑕᑯᔭᒃᓴᖅ 1ᒥ.

ᐅᖅᓱᐊᓗᒃᑖᖑᔪᑦ ᐊᖏᒡᓕᕙᓪᓕᐊᓪᓚᕆᒃᓯᒪᖕᒪᑦ 19.75 ᒥᓕᐊᓐ 
ᖃᓪᓗᑎᕋᓛᓄᑦ (13%) ᐊᕐᕋᒍᑕᒫᑦ ᑕᐃᒪᖓᓂᑦ 1999/00 ᑕᐃᑯᖓ ᐊᕐᕋᒍᒧᑦ 
2005/063. ᑕᐃᒃᑯᐊᓗ ᓂᐅᕐᕈᑕᐅᔪᑦ ᐊᖏᒡᓕᕚᓪᓕᖅᓯᒪᔪᑦ 1999/00ᒥᑦ 
ᑕᐃᑯᖓ 2005/06ᒧᑦ ᐅᖅᑰᓴᐅᑎᓯᐅᑎᑦ (ᐊᖏᒡᓕᕚᓪᓕᓚᐅᖅᑐᖅ 16.3 
ᒥᓕᐊᓐ ᖃᓪᓗᑎᕋᑦ ᐊᕐᕋᒍᒧᑦ) ᐊᒻᒪᓗ ᐃᖏᕐᕋᔾᔪᑎᒃᓴᓄᑦ ᐅᖅᓱᐊᓗᑦ (7.5 
ᒥᓕᐊᓐ ᖃᓪᓗᑎᕋᓛᑦ). ᓇᐅᒃᑯᒃᑭᐊᖅ ᑭᓯᐊᓂ ᒥᑭᒡᓕᕚᓪᓕᓚᐅᕐᒥᔪᖅ 
ᖃᐅᒻᒪᖁᑎᓕᐅᕈᑎᒃᓴᑦ 4.1 ᒥᓕᐊᓐ ᖃᓪᓗᑎᕋᓛᓂ.

ᐅᖅᓱᐊᓗᒃᑖᕆᔭᐅᔪᑦ ᐱᕈᖅᐸᓪᓕᐊᓪᓚᕆᒃᓯᒪᖕᒪᑕ ᐅᑭᐅᑦ ᐱᖓᓲᔪᖅᑐᑦ ᐃᓗᐊᓂ. 
ᑕᒪᓐᓇ ᒐᕙᒪᒃᑯᓐᓄᑦ ᓄᓇᕗᒥ ᑮᓇᐅᔭᓂᒃ ᐊᑐᒃᑲᓐᓂᕈᑕᐅᓚᐅᖅᑐᖅ 20% 
ᐊᕐᕋᒍᒧᑦ ᑮᓇᐅᔭᖅᑐᕈᑎᖏᓐᓂ ᑮᓇᐅᔭᕆᓐᓇᕐᒧᑦ ᐊᕐᕋᒍᒧᑦ 2005/06.

1	 ᑖᒃᑯᐊ ᐅᖅᓱᐊᓗᓕᕆᔨᒃᑯᓐᓂ ᖃᐃᑕᐅᓯᒪᔪᓂᖔᖅᑐᑦ ᐊᒻᒪᓗ ᐅᖅᓱᐊᓗᒃᑖᖑᔪᑦ ᑭᓲᓂᖏᑦ  
	 ᓇᓗᓇᐃᖅᑕᐅᓯᒪᓂᖏᑦ ᒪᓕᒃᑕᐅᓪᓗᑎᒃ.

2	 ᐆᒻᒪᖁᓯᕆᔨᒃᑯᓐᓄᑦ ᖃᐅᒻᒪᖁᑎᓕᐊᕆᔭᒃᓴᓄᑦ ᐊᕐᕋᒍᓄᑦ 1999/00 ᐊᒻᒪᓗ 2000/01  
	 ᐃᓗᓕᖃᖅᐳᑦ ᐅᖅᓱᐊᓗᓕᕆᔨᒃᑯᓐᓂᖔᖅᑐᓂᒃ, ᐊᒻᒪᓗ ᓇᖕᒥᓂᖃᖅᑎᐅᔪᑦ ᖃᓄᑎᒋᓪᓗᐊᖅ  

3	 ᐊᖏᓂᖏᑦ ᐅᖅᓱᐊᓗᒃᑖᖑᔪᑦ ᐊᕐᕋᒍᒧᑦ ᐅᖅᓱᐊᓗᓕᕆᔨᒃᑯᓐᓂ ᐱᓯᒪᕙᕗᑦ ᐊᔾᔨᒌᖏᑦᑐᓄᑦ  
	 ᓂᐅᕐᕈᓯᕐᕕᒋᓲᖏᓐᓄᑦ ᐊᒻᒪᓗ ᐊᔾᔨᒋᔾᔮᖏᓚᐅᒃ ᐊᕐᕋᒍᒥ ᐊᑐᖅᑕᐅᓪᓚᕆᒃᑐᓄᑦ.  
	 ᐊᔾᔨᒋᖏᔾᔪᑎᖓ ᐊᕐᕋᒍᓕᒫᒧᑦ ᐅᖅᓱᐊᓗᖃᐅᑎᕐᔪᐊᓃᖃᑦᑕᕐᒪᑕ ᐊᒻᒪᓗ ᐅᑭᐅᓕᒫᒧᑦ ᐊᐅᔭᒧᑦ  
	 ᑎᑭᓪᓗᒍ ᐊᑐᖅᑕᐅᓲᖑᓪᓗᑎᒃ.

1999-00 2000-01 2001-02 2002-03 2003-04 2004-05 2005-06

     ᐅᖅᑰᓴᐅᑎ 48.6 51.7 57.9 61.6 62.3 63.3 64.9

     ᖃᐅᒻᒪᖁᑎᓄᑦ 38.9 38.0 36.7 38.0 39.3 33.2 34.9

     ᐃᖏᕐᕋᔾᔪᑎᓄᑦ 64.6 66.8 59.4 63.2 62.1 55.5 72.1

ᐅᖅᑰᓴᐅᑎ

ᖃᐅᒻᒪᖁᑎᓄᑦ

ᐃᖏᕐᕋᔾᔪᑎᓄᑦ ᖃ
ᓪᓗ

ᑎ
ᕋᓛ

ᑦ 
(ᒥ
ᓕ
ᐊ
ᓐ)

ᑮᓇᐅᔭᓕᕆᓐᓇᑦ ᐊᕐᕋᒍᑦ

ᐆᒻᒪᖁᑎᓂᒃ ᐊᑐᖅᐸᒃᑐᑦ

ᖁᓪᓕᖅ ᐆᒻᒪᖁᑎᓕᕆᓂᕐᒧᑦ ᑯᐊᐳᕇᓴᒃᑯᖏᓐᓂ ᐱᑖᖃᑦᑕᖅᑐᑦ 
ᐱᔨᑦᓯᖅᑕᐅᖃᑦᑕᖅᑐᓪᓗ ᓇᓗᓇᐃᖅᑕᐅᓯᒪᕗᑦ (ᓂᐅᕕᐊᖑᖃᑦᑕᕐᓂᖏᑎᒍᑦ) 
ᑕᑯᔭᒃᓴᖅ 2ᒥ. ᑕᐃᒃᑯᐊ “ᐊᓯᐊᖏᓐᓂ” ᓇᓗᓇᐃᖅᓯᒪᔪᑦ ᒪᑯᓇᖔᖅᐳᑦ 
ᖃᐅᒻᒪᖁᓯᐅᕐᕕᖕᒥ ᐅᖅᑰᓴᐅᑎᖃᖅᑐᑦ, ᓯᓚᒥ ᖃᐅᒻᒪᖁᑎᖃᖅᑎᑕᐅᓂᖏᓐᓄᑦ, 
ᐃᒡᓗᒋᔭᐅᔪᑦ ᖃᐅᒻᒪᖁᑎᖏᑦᑕ ᐃᑲᔪᖅᑕᐅᒍᑎᖏᓐᓄᑦ ᐊᒻᒪᓗ ᐅᖅᓱᐊᓗᑉ 
ᐊᑭᖓᓄᑦ ᐃᑲᔪᑎᐅᔪᑦ.

ᐱᔨᑦᓯᕋᖅᑕᐅᓂᖅᐸᐅᔪᖅ ᓄᓇᕗᒥ ᖃᐅᒻᒪᖁᑎᑐᖅᑐᖅ ᓄᓇᕗᑦ ᒐᕙᒪᕆᕙᐅᒃ, 
ᐃᒡᓗᓕᕆᔨᒃᑯᑎᒍᓪᓗ ᐃᒡᓗᖁᑎᒋᔭᐅᔪᑦ, ᓄᓇᓕᖕᓂ ᒐᕙᒪᑦ ᕼᐊᒻᓚᐅᔪᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᓐᓄᑦ ᐱᔭᐅᔪᑦ ᐃᒡᓗᕐᔪᐊᑦ. ᓄᓇᕗᑦ ᒐᕙᒪᖓ ᖁᓪᓕᒃᑯᓐᓄᑦ 
ᐊᑭᓖᓂᖅᐸᐅᖃᑦᑕᕐᒪᑦ ᖃᐅᒻᒪᖁᑎᓄᑦ 39%-ᖑᓪᓗᓂ. ᓄᓇᕗᑦ ᒐᕙᒪᖓᑦ 
ᐊᑐᕐᓂᖅᐸᐅᖃᑕᐅᖃᑦᑕᕆᕗᖅ ᑮᓇᐅᔭᓕᐅᕋᓱᒃᑎᑦ ᐃᒡᓗᖁᑎᖏᓐᓂ ᐊᒻᒪᓗ 
ᓇᖕᒥᓂᖅ ᐃᒡᓗᒋᔭᐅᔪᓂ ᐊᑭᓕᖅᓱᐃᓂᖃᖅᑎᓪᓗᒋᑦ ᐊᑦᑕᑐᕐᓂᒃᑯᑦ.

ᑕᑯᔭᒃᓴᖅ 2: ᖃᐅᒻᒪᖁᑎᓄᑦ ᐊᑐᖅᑕᐅᖃᑦᑕᖅᑐᑦ ᐊᕕᒃᑐᖅᓯᒪᔪᑦ,  
	 ᐊᕐᕋᒍᒧᑦ 00/01-ᒥ 04/05-ᒧᑦ

ᐊᖅᑯᑎᓄᑦ 
ᖃᐅᒻᒪᖅᑯᑏᑦ

2%

ᐊᓯᖏᑦ ᑮᓇᐅᔭᐃᑦ 
ᐃᓯᖅᐸᓪᓕᐊᔪᑦ

13% ᐊᖏᕐᕋᕆᔭᐅᔪᓂ 
ᐆᒻᒪᖅᑯᑎᑐᖅᑎᓂᒃ

15%

ᓇᒻᒥᓂᖃᖅᑎᐅᔪᓂ 
ᐆᒻᒪᖅᑯᑎᑐᖅᑎᓂᒃ

31%

ᓄᓇᕗᑦ ᒐᕙᒪᖓ
39%

ᐅᖅᑰᓴᐅᑎᓯᐅᑎᓂ ᐊᑐᖃᑦᑕᖅᑐᑦ

ᐃᓄᓕᒫᓅᖓᔪᓄᑦ ᐊᑐᖃᑦᑕᖅᐳᑦ ᐅᖅᑰᓴᐅᑎᓯᐅᑎᓂᒃ ᐅᖅᓱᐊᓗᖕᒥ 
37% ᓂᐅᕐᕈᑕᐅᔪᓕᒫᓂ ᐊᑐᖅᑕᐅᓲᖑᓪᓗᓂ ᐅᖅᑰᓴᐅᑎᓄᑦ ᐊᒻᒪᓗ 
ᐃᒥᕐᒧᑦ ᐆᓇᖅᑐᖃᐅᑎᓄᑦ.  ᑭᓯᐊᓂᓕ, ᑕᐃᒃᑯᐊ ᐊᑐᖅᑐᐊᖅᑎᑦᑎᔪᑦ 
ᐊᑭᓕᖅᓱᐃᖃᑦᑕᕆᐊᖃᓲᖑᕗᑦ ᐊᑦᑕᑐᖅᑎᑦᑎᓂᖏᑎᒍᑦ ᐃᒡᓗᖁᑎᒋᔭᒥᓂ. 
ᑕᑯᔭᒃᓴᖅ 3 ᑕᑯᒃᓴᐅᑎᑦᑎᕗᖅ ᐅᖅᓱᐊᓗᒃᑖᖑᔪᓂ ᐅᖅᑰᓴᐅᑎᓯᐅᑎᓂ ᐊᒻᒪᓗ 
ᐃᒥᕐᒧᑦ ᐆᓇᖅᑐᓕᐅᕈᑎᓄᑦ ᐊᑐᖅᑕᐅᓲᓄᑦ.

ᑕᑯᔭᒃᓴᖅ 3: ᑕᐃᒫᑎᒋᓪᓗᐊᖅ ᐅᖅᑰᓴᐅᑎᓯᐅᑎᓂᒃ  
	 ᐅᖅᓱᐊᓗᒃᑖᖅᑎᒋᖃᑦᑕᖅᑐᑦ, ᐊᕐᕋᒍᒧᑦ 00/01-ᒥᑦ  
	 05/06ᒧᑦ

Hᒻᓚᐅᔪᑦ
9%

ᒐᕙᒪᖓᑦ ᓄᓇᕗᑦ 
9%

ᐃᒡᓗᓕᕆᔨᒃᑯᑦ
19%

ᑮᓇᐅᔭᓕᐅᕋᓱᒃᑎᐅᔪᑦ ᐊᒻᒪᓗ 
ᓇᖕᒥᓂᖃᖅᑎᐅᔪᓄᑦ

63%

ᐊᕐᕋᒍᑕᒫᓪᓗᐊᖅ ᐆᒻᒪᖁᑎᓄᑦ ᐊᑐᕐᓂᖅᓴᐅᓂᖓ ᐱᕈᖅᐸᓪᓕᐊᖕᒪᑦ 2%-ᓗᐊᒥᒃ.  
ᐅᖅᑰᓴᐅᑎᓯᐅᑎᓄᑦ 5% ᐊᕐᕋᒍᑕᒫᑦ ᐊᑐᕐᓂᖅᓴᐅᓕᖅᐸᓪᓕᐊᓪᓗᑎᒃ, ᐊᒻᒪᓗ 
ᐃᖏᕐᕋᔾᔪᑎᓄᑦ ᓱᓕ 2% ᐊᕐᕋᒍᑕᒫᑦ, ᓄᓇᕗᖃᖅᓯᒪᓕᖅᑎᓪᓗᒍ ᐊᕐᕋᒍᓄᑦ 7ᓄᑦ.

ᐅᖅᓱᐊᓗᖕᒥ ᑯᕕᔪᑦ

ᓄᓇᕗᑦ ᒐᕙᒪᖓᑦᑕ ᐊᕙᑎᓕᕆᔨᒃᑯᑦ ᐱᓕᕆᕕᖓᑦ, ᑲᑐᔾᔨᖃᑎᖃᖅᖢᓂ 
ᓄᓇᑦᓯᐊᑉ ᒐᕙᒪᖓᓐᓂ, ᖃᐅᔨᓴᖃᑦᑕᖅᐳᑦ ᐅᖅᓱᐊᓗᖕᓂ ᑯᕕᔭᐅᔪᓂᒃ ᑯᕕᔪᓂᒃ 
ᑖᒃᑯᐊ ᐊᑯᕐᖓᓐᓂ-ᑕᐃᒫᒃ ᐅᖃᐅᓯᐅᕙᓪᓕᐊᓂᖏᑦ ᒪᓕᒃᖢᒋᑦ ᑯᕕᔪᖃᖅᐸᑦ 
ᐅᖃᓚᕕᐅᖃᑦᑕᕆᐊᖃᖅᑐᒧᑦ. ᑕᑯᒃᔭᖅᓴᖅ 5 ᓇᐃᑦᑑᒋᐊᖅᓯᕗᖅ ᐅᖅᓱᐊᓗᕈᔪᑦ 
ᑯᕕᔪᕕᓂᐅᔪᑦ ᐃᖏᕐᕋᔪᑎᓂᑦ ᐊᒻᒪᓗ ᐅᖅᑰᓴᐅᑎᓯᐅᑎᓂ ᓄᓇᕗᒥ 1999ᒥ 
2007ᒧᑦ. ᐅᖅᓱᐊᓗᐃᑦ ᑯᕕᔪᑦ ᓄᓇᕗᒥ ᐊᖏᒡᓕᕙᓪᓕᐊᑐᐃᓐᓇᕐᒪᑦ ᐊᒻᒪ ᓱᓕ 
ᑕᐃᒪᐃᑉᐸᓪᓕᐊᓂᐊᖁᔨᓪᓗᓂ.

ᐆᒻᒪᖁᑎᓄᑦ ᖃᓄᐃᓐᓂᐊᕋᓱᒋᔭᐅᖕᒪᖔᑦ, ᐊᕐᕋᒍᕐᓄᑦ 
2008/09 ᑎᑭᓪᓗᒍ 2019/20
ᑕᐃᒪᓐᓇ 2%ᒥ ᐊᕐᕋᒍᑕᒫᑦ ᐊᑐᖅᐸᓪᓕᐊᖏᓐᓇᖅᑕᕐᓂᐊᖅᐸᑕ, ᓄᓇᕗᑦ 
227 ᒥᓕᐊᓐᓂ ᖃᓪᓗᑎᕋᓛᓂᒃ ᐊᑐᕐᓕᕋᔭᕐᒪᑦ ᑮᓇᐅᔭᓕᕆᓐᓇᒧᑦ ᐊᕐᕋᒍᒥ 
2020, ᐱᕈᖅᐹᓪᓕᕐᓂᖃᕐᓗᓂ 75 ᒥᓕᐊᓐ ᖃᓪᓗᑎᕋᓛᓂ ᐊᕐᕋᒍᒧᑦ.  
ᑭᓯᐊᓂᓕ, ᐃᓱᒪᒋᒃᑲᓐᓂᕆᐊᖃᕆᕙᕗᑦ ᐱᕈᕆᐊᕈᑎᒃᑲᓐᓂᐅᑐᐃᓐᓇᕆᐊᓖᑦ.  
ᐱᓪᓗᐊᑕᐅᓂᖏᑦ ᐃᓱᒪᒋᒃᑲᓐᓂᕆᐊᖃᕐᒥᔪᑦ ᑲᓇᑕᒥ ᐱᖃᕐᓂᕐᒥᓂ 
ᓴᖅᑭᔮᕐᓂᖅᓴᐅᓂᐊᕐᓂᕋᖅᓯᒪᓂᖏᑦ, ᐅᔭᕋᒃᓯᐅᒐᒃᓴᓂ ᐊᒻᒪᓗ ᐅᔭᕋᒃᓯᐅᕐᓂᕐᒧᑦ 
ᐱᕙᓪᓕᐊᓂᐅᔪᑦ, ᐱᕙᓪᓕᐊᖏᓐᓇᕐᓂᖏᓪᓗ ᐳᓚᕋᑦᑐᓕᕆᓂᖅ ᐊᒻᒪᓗ 
ᐅᓯᑲᖅᑕᕐᓂᖅ. ᑕᑯᔭᒃᓴᖅ 6 ᑕᑯᒃᓴᐅᑎᑦᑎᕗᖅ ᖃᓄᑎᒋᐅᓕᕐᓂᐊᕋᓱᒋᔭᐅᓂᖏᓐᓂ 
ᐅᖅᓱᐊᓗᒃᑖᖑᕙᓪᓕᐊᔪᑦ ᑕᐃᑲᖓᑦ ᓄᓇᕗᑦ ᐱᑕᖃᓕᓚᐅᕐᓂᖓᓂᑦ ᑕᐃᑯᖓ 
ᐊᕐᕋᒍᒧᑦ 2020ᒧᑦ.

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᖓ ᓂᕆᐅᖕᓂᖃᕐᒪᑕ 
ᓂᐅᕐᕈᑎᖃᓕᕋᔭᕆᐊᒃᓴᖏᓐᓂ 96 ᒥᓕᐊᓐ kWh ᐊᕐᕋᒍᓕᖅᐸᑦ 2020.  ᑕᐃᒪᓐᓇ 
ᓱᓕ ᓄᑭᒡᓚᐅᑎᓕᐅᖅᐸᓪᓕᐊᓂᖓ ᓱᖁᓯᖏᑉᐸᑦ, ᐊᕐᕋᒍᑕᒫᑦ ᐅᖅᑰᓴᐅᑎᓯᐅᑎᓂᒃ 
ᐊᑐᕋᔭᖅᑐᑦ 55 ᒥᓕᐊᓐ ᖃᓪᓗᑎᕋᓛᓂᒃ ᐅᖅᓱᐊᓗᖕᒥ.  ᑭᓯᐊᓂᓕ, ᖁᓪᓕᒃᑯᑦ 
ᑲᔪᓯᑎᑦᑎᒍᑎᒃ ᐅᖅᓱᐊᓗᒃᒨᖅᑐᑦ ᐊᑐᕐᓂᖏᑦ ᐱᐅᓂᖅᓴᕈᖅᑎᑕᐅᓂᖏᓐᓂ 
ᐊᒻᒪᓗ ᐅᖅᓱᐊᓗᒃᑐᖏᑦᑐᓂᒃ ᐆᒻᒪᖁᑎᓕᐅᕐᓂᕐᒥᒃ ᐱᓕᕈᑎᒃ, 
ᒥᑭᓐᓂᖅᓴᐅᒐᔭᖅᑐᖅ.

ᐃᖏᕐᕋᔾᔪᑎᓄᑦ ᐅᖅᓱᐊᓗᒃᑖᕈᑕᐅᔪᑦ

ᐊᕐᕋᒍᓕᕆᓐᓇᕐᒧᑦ 1999/2000 ᑎᑭᓪᓗᒍ 2005/06, ᓄᓇᕗᑦ ᒐᕙᒪᖓᑦ 
ᓂᐅᕕᓚᐅᖅᑐᖅ 5% ᐅᖅᓱᐊᓗᒃᑖᖏᓐᓂ ᐃᖏᕐᕋᔾᔪᑎᒃᓴᓄᑦ (ᑕᑯᔭᒃᓴᖅ 4). 
95 ᐳᓴᓐᑎ ᓂᐊᕕᐊᖑᓪᓗᓂ ᓂᐅᕕᐊᒃᓴᖃᓲᓄᑦ ᐊᒻᒪᓗ ᓇᖕᒥᓂᖃᖅᑎᐅᔪᓄᑦ.  
ᓂᐅᕕᐊᒃᓴᖃᓲᑦ ᐊᒻᒪᓗ ᓇᖕᒥᓂᖃᖅᑎᐅᔪᓄᑦ ᓂᐅᕐᕈᑎᖃᕐᓂᖅ ᖃᖓᑕᓲᕐᓄᑦ 
64%-ᖑᓚᐅᖅᐳᑦ ᐊᒻᒪᓗ ᓄᓇᒃᑰᕈᑎᓄᑦ ᓄᓇᓯᐅᑎᕈᔪᖕᓄᑦ 31%.  
ᑭᓯᐊᓂᓕ, ᓄᓇᕗᑦ ᒐᕙᒪᖓ ᓱᓕ ᐊᑐᒃᑲᐅᓂᖅᐹᖑᕗᖅ ᐃᖅᑲᓇᐃᔭᖅᑎᖏᑦ 
ᓇᒧᑐᐃᓐᓈᖃᑦᑕᕐᓂᖏᓐᓄᑦ, ᐊᔾᔨᒌᖏᑦᑐᑎᒍᓪᓗ ᐱᔨᑦᑎᕋᐅᑎᖏᑎᒍᑦ ᓱᕐᓗ 
ᐋᓐᓂᐊᕕᓕᐊᖅᑐᓄᑦ ᐊᑭᓕᖅᓱᐃᖃᑦᑕᕐᓂᖏᓐᓄᑦ. 

ᑕᑯᔭᒃᓴᖅ 4: ᐃᖏᕐᕋᔾᔪᑎᓄᑦ ᑐᕌᖅᑐᓄᑦ ᐅᖅᓱᐊᓗᒃᑖᖑᔪᑦ,  
	 ᑮᓇᐅᔭᓕᕆᓐᓇᖅ ᐊᕐᕋᒍᒧᑦ 00/01 - 05/06	

ᓂᐅᕕᐊᒃᓴᖃᖅᑎᐅᓲᓄᑦ ᐊᒻᒪ  
ᓇᖕᒥᓂᖃᖅᑎᐅᔪᓄᑦ - ᓄᓇᒥ

31%

ᒐᕙᒪᖓᑦ ᓄᓇᕗᑦ
5%

ᓂᐅᕕᐊᒃᓴᖃᖅᑎᐅᓲᓄᑦ ᐊᒻᒪᓗ 
ᓇᖕᒥᓂᖃᖅᑎᐅᔪᓄᑦ - ᖃᖓᑕᓲᕐᓄᑦ

64%

ᐅᖅᑰᓴᐅᑎᓯᐅᑎᒨᖅᑐᑦ ᐊᑐᖅᑕᐅᓂᖏᑦ 5 ᐳᓴᓐᑎᒥᒃ ᐊᖏᒡᓕᕚᓪᓕᖅᓯᒪᔪᑦ 
ᑕᐃᑲᖓᑦ 1999/2000 ᐱᒋᐊᖅᑐᓂ ᑎᑭᑦᑐᒍ 2005/06-ᒧᑦ. ᑕᒪᓐᓇ 
ᑲᔪᓯᓂᐊᖅᐸᑦ, ᐅᖅᓱᐊᓗᒃᑐᕐᓂᖏᑦ ᐱᕈᕐᓂᐊᕐᒪᑦ 48.5 ᒥᓕᐊᓐᒥᒃ ᖃᓪᓗᑎᕋᓛᓂᒃ 
ᐊᕐᕋᒍᒥ 128.5 ᒥᓕᐊᓐ ᖃᓪᓗᑎᕋᓛᓄᑦ ᐅᑭᐅᖅ 2020-ᑎᓪᓗᒍ (ᑕᑯᔭᒃᓴᖅ 6).
 
ᐃᖏᕐᕋᔾᔪᑎᓄᑦ ᐅᖅᓱᐊᓗᒃᑖᖑᔪᑦᑕᐅᖅ ᐱᕈᖅᓯᒪᒋᕗᑦ 2 ᐳᓴᓐᑎᒥᒃ 
ᐊᕐᕋᒍᑕᒫᑦ ᐅᑭᐅᓄᑦ 7ᓄᑦ ᑕᐃᑲᖓᑦ ᑮᓇᐅᔭᓕᕆᓐᓇᖅ 1999/2000-ᒥ 
ᑎᑭᑦᑐᒍ 2005/06-ᒧᑦ. ᓱᓕ ᑕᐃᒪᓐᓇ ᐱᕈᖅᐸᓪᓕᐊᑎᒋᒃᐸᑕ 2 ᐳᓴᓐᑎᒥᒃ 
ᐊᑐᕐᓂᖏᑦ 64.6 ᒥᓕᐊᓐ ᖃᓪᓗᑎᕋᓛᓂᑦ ᐊᕐᕋᒍᒧᑦ ᑎᑭᒐᔭᖅᑐᑦ 95.6 ᒥᓕᐊᓐ 
ᖃᓪᓗᑎᕋᓛᓂᒃ ᐊᕐᕋᒍᖅ 2020-ᐅᓕᖅᑎᓪᓗᒍ (ᑕᑯᔭᒃᓴᖅ 6).

ᑕᑯᔭᒃᓴᖅ 5: ᓄᓇᕗᒥ ᑯᕕᔭᐅᔪᑦ, 1999/2007

ᐆᒻᒪᖁᑎᓂᒃ ᐊᑐᓗᐊᖅᑕᐃᓕᓂᖅ ᐱᐅᓂᖅᓴᓂᓗ ᐊᑐᖅᑐᓂᒃ, ᐊᒻᒪᓗ 
ᐊᕙᑎᑦᑎᓐᓂ ᓂᑲᒍᓱᖕᓂᖅᓴᓂᒃ ᓄᖑᕋᐃᓗᐊᖏᓐᓂᖅᓴᓂᓗ ᐱᖔᖃᑦᑕᕈᑎᒃ 
ᐅᖅᓱᐊᓗᖕᓂ ᐱᓗᐊᖏᓐᓂᖅᓴᐅᓕᕐᓗᑎᒃ, ᐊᑑᑎᓂᖃᖅᑐᐃᓐᓇᐅᓂᐊᖅᐳᑦ 
ᐱᕈᖅᐸᓪᓕᐊᓂᐅᔪᒥ. ᐱᓗᐊᖅᑐᒥᒃᑕᐅᖅ, ᐃᖃᓗᖕᓂ ᐃᒥᕐᒧᑦ 
ᐆᒻᒪᖁᑎᓕᐅᖅᐸᓪᓕᐊᓲᒥ ᐱᑕᖃᓕᖅᐸᑦ ᐅᖅᓱᐊᓗᒃᑐᖏᓐᓂᖅᓴᓪᓚᕆᐅᓕᕋᔭᕐᒪᑦ 
ᐊᕐᕋᒍᒧᑦ 12 ᒥᓕᐊᓐ ᖃᓪᓗᑎᕋᓛᓂ ᐊᑐᖏᓐᓂᖅᓴᐅᓕᕋᔭᖅᐸᓵᕐᒪᑦ. 

ᑕᑯᔭᒃᓴᖅ 6: ᐅᖅᓱᐊᓗᒃᑖᖑᓪᓗᐊᕋᔭᖅᑐᑦ 2009ᒥ 2020ᒧᑦ

ᑐᕌᒐᖓ

ᐊᑐᐊᒐᕐᑎᒍᑦ ᑲᔪᓯᑎᑦᑎᒋᐊᕐᓂᖅ ᑎᓕᐅᕈᑎᒋᓗᒍ 
ᐆᒻᒪᖁᑎᑐᖏᓐᓂᖅᓴᓂᒃ ᐊᑐᖃᑦᑕᖁᔨᓂᖅ ᐊᒻᒪᓗ 
ᐱᐅᓂᖅᓴᓂᒃ ᐆᒻᒪᖁᑎᑐᖅᑐᓂᒃ, ᑕᐃᒪᓐᓇ ᓄᓇᕗᒥ 
ᐊᑐᓗᐊᖏᓐᓂᖅᓴᐅᓕᕋᔭᖅᑐᑦ ᐊᒻᒪᓗ ᑎᑭᑎᑕᐅᔭᕆᐊᓕᖕᓂ 
ᐅᖅᓱᐊᓗᖕᓂ ᑕᑎᖃᖏᓐᓂᖅᓴᐅᓕᕋᔭᖅᑐᑦ.

ᖃᐅᔨᒪᑎᑦᑎᕚᓪᓕᕋᓱᐊᕐᓂᖅ ᐆᒻᒪᖁᑎᓕᕆᓂᕐᒥᒃ
ᒐᕙᒪᖓ ᓄᓇᕗᑦ ᐱᒋᐊᖅᑎᑦᑎᓂᐊᕐᒪᑦ ᐊᕐᕋᒍᓄᑦ ᖁᓕᓄᑦ 
ᖃᐅᔨᒪᑎᑦᑎᒋᐊᕈᑎᒃᓴᒃᑲᓐᓂᕐᓂ ᐆᒻᒪᖁᑎᓕᕆᓂᕐᒧᑦ 
ᑐᑭᓯᐅᒪᑎᑕᐅᕚᓪᓕᖅᑎᒋᐊᕐᓗᒍᓗ ᐆᒻᒪᖁᑎᓂᒃ ᐊᑐᓕᐊᖏᓐᓂᖅᓴᓂᒃ 
ᐊᑐᖃᑦᑕᖁᔨᓂᖓ ᐊᒻᒪᓗ ᐊᑐᓗᐊᖅᑕᐃᓕᒪᓂᖅ.

ᖃᐅᔨᒋᐊᕐᕕᒃ•	

	 ᖃᐅᔨᒋᐊᕐᕕᒃᓴᐅᔪᒥ ᐋᖅᑭᒃᓯᓂᐊᖅᐳᑦ ᑐᑭᓯᒋᐊᕐᕕᐅᔪᓐᓇᕐᑐᒥᒃ 
ᐊᒻᒪᓗ ᐃᓕᓐᓂᐊᕆᐊᒃᑲᓐᓂᕐᕕᐅᔪᓐᓇᕐᓗᓂ ᐆᒻᒪᖁᑎᓕᕆᓂᕐᒧᑦ 
ᐊᑐᖏᓐᓂᖅᓴᐅᔪᓂᒃ ᐊᒻᒪᓗ ᐊᓯᖏᓐᓂ ᐊᑐᖔᕈᓐᓇᖅᑕᖏᓐᓂ. 
ᐆᒃᑐᕋᐅᑎᐅᔪᓂᒃ ᑕᑯᒃᓴᐅᔪᓂ ᓴᓇᓂᐊᖅᐳᑦ ᑲᑎᒪᓗᑎᒃ 
ᐃᓕᓐᓂᐊᖅᑕᐅᔪᓐᓇᖅᑐᓂᒃ ᐊᒻᒪᓗ ᑐᓴᐅᒪᔭᐅᒃᑲᓐᓂᕆᐊᖃᖅᑐᓄᑦ ᓄᓇᕗᒥ. 
ᖃᐅᔨᒋᐊᕐᕕᒃ ᐅᑭᐅᖅᑕᖅᑐᒥ ᑐᕌᕐᕕᐅᔪᓐᓇᖅᓯᓂᐊᖅᐳᖅ ᐱᐅᓂᖅᐹᖑᔪᓄᑦ 
ᐆᒃᑐᕋᐅᑕᐅᓯᒪᔪᓄᑦ ᑕᑯᕕᒃᓴᐅᓗᓂ ᓄᑖᖑᖅᐸᓪᓕᐊᔪᓂᒃ ᐊᒻᒪᓗ ᐃᒥᕐᒧᑦ 
ᐆᒻᒪᖁᑎᓕᐅᕈᑕᐅᕙᓪᓕᐊᔪᓂᑦ. 

	 ᐃᓄᖕᓂ ᖃᐅᔨᒪᑎᑦᑎᒋᐊᕐᓂᖅ ᐱᔭᒃᓴᐅᔪᓂ ᑐᕌᒐᖃᖅᑎᑦᑎᓗᓂ, 
ᓴᖅᑭᑦᑐᓐᓇᖅᑐᓂ ᐱᔪᓐᓇᖅᑐᓂᒃ ᐊᒻᒪᓗ ᓇᓗᓇᐃᒃᑯᑕᐅᔪᓐᓇᖅᑐᓂᒃ 
ᐱᒋᐊᕐᓂᐊᖅᐳᑦ. ᑕᒪᓐᓇ ᐱᔪᒫᕆᔭᐅᓯᒪᓪᓗᓂ ᐃᒡᓗᖃᖅᑎᐅᔪᓂᑦ, 
ᓇᖕᒥᓂᖃᖅᑎᐅᔪᓂᓗ ᐊᒻᒪᓗ ᓇᖕᒥᓂᖅ ᐱᓕᕆᕕᕋᓛᖃᖅᑐᑦ, ᑕᒪᒃᑯᐊ 
ᓄᑖᑦ ᐊᑐᖅᑕᐅᕙᓪᓕᐊᓕᖅᑐᑦ ᐊᒻᒪᓗ ᐊᑐᓗᐊᖏᓐᓂᖅᓴᐅᔪᓂ 
ᓴᖅᑭᔮᖅᑎᑦᑎᖃᑦᑕᕐᓗᓂ.

ᓵᑉᑐ 3 - ᐆᒻᒪᖁᑎᓂᒃ ᐊᑐᓗᐊᖅᑕᐃᓕᓂᖅ ᐊᒻᒪᓗ  	 ᐱᐅᓂᖅᓴᑦ ᐆᒻᒪᖁᑎᑐᖅᑐᑦ

ᓂᐅᕕᐊᖑᔪᓄᑦ ᐊᑐᖅᑕᐅᔪᒃᓴᑦ•	

	 ᓄᓇᕗᑦ ᒐᕙᒪᑦ ᐱᒋᐊᖅᑎᑦᑎᓂᐊᕆᕗᖅ “ᓂᐅᕕᐊᖑᔪᓂᒃ” ᑕᒪᒃᑯᐊ 
ᐆᒻᒪᖁᑎᑐᓗᐊᖏᓐᓂᖅᓴᐅᔪᑦ ᐊᒻᒪᓗ ᐊᓯᖏᓐᓂ ᖃᓄᖅ ᐱᔪᓐᓇᕐᒪᖔᑕ 
ᐊᑐᖏᓐᓂᖅᓴᐅᔪᓂᒃ ᓂᐅᕕᐊᒃᓴᐅᔪᓂ, ᓄᓇᕗᒻᒥᐅᑕᐅᔪᑦ ᑕᒪᒃᑯᓂᖓ 
ᖃᐅᔨᒪᑦᑎᐊᖃᑦᑕᖁᓪᓗᒋᑦ ᓂᐅᕕᕐᓂᐊᓕᕌᖓᒥᒃ ᐱᖁᑎᓂᒃ ᑲᑉᐳᔾᔭᖅᑐᓂᒃ 
ᐊᒻᒪᓗ ᐱᔨᑦᑎᕋᐅᑎᓂᒃ.

ᐊᑐᖏᒋᑦ 10 - ᐃᖅᑲᓇᐃᔭᖅᑎᑦ ᖃᐅᔨᒪᑎᑕᐅᒋᐊᒃᑲᓐᓂᕐᓂᖏᑦ•	

	 2005ᖑᑎᓪᓗᒍ, ᓄᓇᓕᖕᓂ ᒐᕙᒪᒃᑯᓐᓄᓗ ᐱᔨᑦᓯᖅᑎᑦ ᓴᖅᑭᑦᑎᓚᐅᕐᒪᑕ 
“ᐊᑐᖏᒋᑦ 10”. ᐊᑐᖏᒋᑦ 10ᓂᒃ ᖃᐅᔨᒪᑎᑦᑎᒋᐊᕈᑕᐅᕗᖅ ᓄᓇᕗᑦ 
ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᐃᒡᓗᖁᑎᖏᓐᓂ 
ᓇᔪᒐᖃᖅᑐᓄᑦ ᐅᖃᓕᒫᕋᓛᖅᑎᒍᑦ, ᖃᕋᓴᐅᔭᒃᑯᑦ ᐊᒻᒪᓗ 
ᑐᓴᐅᒪᑎᑦᑎᒋᐊᒃᑲᓐᓂᕈᑎᑎᒍᑦ ᑎᑎᕋᖅᓯᒪᔪᖁᑎᖏᑎᒍᓪᓗ. ᑕᒪᓐᓇᑦᑕᐅᖅ 
ᐱᓪᓗᐊᑕᐅᒋᕗᖅ ᐃᒡᓗᐃᑦ ᓄᑖᖑᖅᑎᑕᐅᕙᓪᓕᐊᓂᕆᔭᖏᓐᓂ. ᓯᕗᓂᑦᑎᓐᓂ 
ᐊᒡᓛᑦ ᑕᒪᒃᑯᐊ ᐃᒡᓗᐃᑦ ᑎᑎᖃᖏᓐᓂ ᓴᖅᑭᔮᖃᑦᑕᓕᕈᒫᖅᐳᑦ 
ᓄᑖᖑᖅᑎᑕᐅᕙᓪᓕᐊᔪᑦ, ᐊᑐᓗᐊᖏᓐᓂᖅᓴᒥ ᐊᔭᐅᖅᑎᒥᒃ, ᐊᒻᒪᓗ 
ᖃᑦᓯᑲᓪᓚᖕᓂ ᖃᐅᔨᒪᑎᑦᑎᒋᐊᕈᑎᓂᒃ. 

ᐆᒻᒪᖁᑎᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᒋᐊᕈᑎ
ᓄᓇᕗᑦ ᓯᓚᑦᑐᖅᓴᕐᕕᑦ ᐱᒻᒪᕆᐅᔪᒥ ᐊᑑᑎᖃᕐᒪᑦ ᐃᓕᓴᐃᓂᒃᑯᑦ ᐊᒻᒪᓗ 
ᐊᔪᕈᓐᓃᖅᓴᐃᓂᒃᑯᑦ ᑕᐃᒃᑯᓂᖓ ᐆᒻᒪᖁᑎᓕᕆᓂᕐᒥᒃ ᐱᓕᕆᐊᖃᓲᓂᑦ. ᓄᓇᕗᑦ 
ᒐᕙᒪᖓ ᐱᓕᕆᖃᑎᖃᕐᓂᐊᖅᐳᑦ ᓄᓇᕗᑦ ᓯᓚᑦᑐᖅᓴᕐᕕᖓᓐᓂ ᓄᓇᕗᒥᐅᑦ 
ᖃᐅᔨᒪᑎᑕᐅᒋᐊᒃᑲᓐᓂᖁᓪᓗᒋᑦ ᐆᒻᒪᖁᑎᓕᕆᓂᕐᒨᖓᔪᓂᒃ. 

ᐃᒡᓗᓂ ᑲᒪᔨᐅᔪᑦ ᐊᒻᒪᓗ ᐊᖓᔪᖄᕆᔭᐅᔪᑦ •	

	 ᓄᓇᕗᑦ ᓯᓚᑦᑐᖅᓴᕐᕕᒃ ᑲᔪᓯᑎᑦᑎᔨᐅᖕᒪᑦ ᑲᓇᑕᒥ ᐊᕙᑎᑦᑎᓐᓂ ᐱᓯᒪᔪᓂ 
ᐋᖅᑭᒃᓱᐃᔨᐅᔪᓂ ᐃᒡᓗᐃᑦ ᑲᒪᒋᔭᐅᓂᖏᓐᓄᑦ ᐊᒻᒪᓗ ᐊᖓᔪᖄᖑᔪᓄᑦ. 
ᓯᓚᑦᑐᖅᓴᕐᕕᒃ ᐃᓕᓴᐃᖃᑦᑕᕐᓂᐊᕆᕗᖅ ᑕᒪᒃᑯᓂᐊ ᒐᕙᒪᒃᑯᓐᓄᑦ 
ᐃᓕᓐᓂᐊᑎᑦᓯᒍᑕᐅᖁᔭᐅᔪᓄᑦ ᑕᕝᕙᓂ ᓄᓇᒥ ᐅᕝᕙᓘᓐᓃᑦ ᖃᕋᑕᐅᔭᒃᑯᑦ 
ᑕᓚᕖᓴᐅᔭᒃᑯᓘᓐᓃᑦ ᐅᖓᓯᒃᑐᒦᓪᓗᑎᒃ ᐃᓕᓐᓂᐊᕈᓐᓇᕈᑎᑎᒍᑦ.  
ᓯᕗᓪᓕᖅᐹᒥ ᐅᒃᑐᕋᕐᕕᐅᓂᐊᖅᑐᖅ ᐃᖃᓗᖕᓂ.

ᐱᒋᐊᕈᑎ 
2006 ᐅᐱᕐᖓᖓᓂ, ᓄᓇᕗᑦ 
ᒐᕙᒪᖓ ᐱᒋᐊᖅᑎᑦᑎᓚᐅᕐᒪᑦ 

“ᐊᑐᖏᒋᑦ 10ᓂᒃ”, 
ᐆᒻᒪᖁᑎᑐᖏᓐᓂᖅᓴᓂᒃ 

ᖃᐅᔨᒪᑎᑦᑎᒋᐊᕈᑎᐅᓪᓗᓂ 
ᐃᖅᑲᓇᐃᔭᖅᑎᖏᓐᓄᑦ, 

ᐃᓕᓐᓂᐊᒐᒃᓴᓕᐅᕐᓂᒃᑯᓪᓗ 
ᖁᕝᕙᓯᓐᓂᓖᑦ 

ᐃᓕᓐᓂᐊᓕᕋᑖᓂᒃ 12ᒧᑦ.

ᐃᓪᓗᓂ ᖃᐅᔨᓴᖅᑎᑦ•	

	 ᐃᓕᓐᓂᐊᖅᓯᒪᔪᓂᒃ ᐃᒡᓗᓂ ᖃᐅᔨᓴᖅᑎᑕᖃᖏᓐᓂᖓ 
ᐊᒡᕕᐊᕈᑕᐅᖃᑦᑕᕐᒥᖕᒪᑦ. ᓴᓇᑦᑎᐊᖅᓯᒪᖏᑦᑐᑦ ᐊᒻᒪᓗ ᓴᓇᔭᐅᕙᓪᓕᐊᔪᑦ 
ᐅᔅᓯᓗᐊᖃᑦᑕᖏᒻᒪᑕ ᐊᒻᒪᓗ ᖃᐅᒻᒪᖁᑎᓯᐅᑎᓂᒃ ᓱᓕ ᐊᑐᓗᐊᔭᑦᑐᓪᓗᑎᒃ. 
ᓄᓇᕗᑦ ᒐᕙᒪᖓ ᐋᕿᒃᑯᓱᐃᓂᐊᖅᐳᖅ ᐸᕐᓇᐅᑎᒥᒃ ᐃᒡᓗᓂ 
ᖃᐅᔨᓴᖅᑎᒃᓴᓂᒃ ᐃᓕᓐᓂᐊᑎᑦᓯᓂᕐᒥ ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᖓᓐᓂ 
ᐱᓕᕆᖃᑎᖃᕐᓗᑎᒃ ᐋᖅᑭᒃᓱᐃᖃᑎᒋᓗᒋᑦ ᓴᖅᑭᑦᑎᖃᑎᒋᓗᒋᓪᓗ ᐃᒡᓗᓂ 
ᖃᐅᔨᓴᖅᑎᒃᓴᓂ ᐊᒻᒪᓗ ᐃᓕᓴᕆᔭᐅᔾᔪᑎᑖᕈᑎᖃᕐᓗᑎᒃ ᐃᓕᓐᓂᐊᕇᖅᑐᑦ.

ᐆᒻᒪᖁᑎᓂᒃ ᐊᑐᑦᑎᐊᕐᓂᖅᓴᑦ ᐊᒻᒪᓗ ᐊᓯᐊᒍᖔᖅ ᐅᒻᒪᖁᑎᓕᐅᕐᓂᕐᒥᒃ •	

ᓴᓇᔨᑦ ᐃᓕᓴᑎᑕᐅᓂᖏᑦ

	 ᓴᓇᔨᖃᕆᐊᖃᕐᓂᖏᑦ ᑐᑭᓯᐅᒪᑦᑎᐊᖅᑐᒥᒃ ᐅᒻᒪᖁᑎᑐᓗᐊᖏᓐᓂᖅᓴᓂᒃ 
ᐊᓯᐅᕋᐃᓗᐊᖏᓐᓂᖅᓴᐅᔪᓂᓗ ᐊᒻᒪᓗ ᐊᓯᖔᖏᓐᓂ 
ᐊᑐᖅᑐᓂᒃ, ᑲᖏᖅᖠᓂᕐᒥ ᓴᓇᔨᒃᓴᓄᑦ ᐃᓕᓴᕕᒃ ᕿᓂᕐᓂᐊᖅᐳᖅ 
ᑮᓇᐅᔭᖃᖅᑎᑦᑎᔨᐅᔪᓂᒃ ᐋᖅᑭᒃᓱᐃᖁᓪᓗᒋᑦ ᓄᓇᕗᒧᑦ ᑐᕌᖓᔪᓂᒃ 
ᐃᓕᓴᐃᖁᓪᓗᒋᑦ. ᑕᐃᒪᓐᓇᑦᑕᐅᖅ ᓄᓇᕗᒥᐅᑦ ᐱᖃᑕᐅᔪᓐᓇᖅᓯᓂᐊᖅᑐᑦ 
ᓯᕗᓂᒃᓴᑦᑎᓐᓂ ᐆᒻᒪᖁᑎᓕᕆᓂᕐᒧᑦ ᐱᓕᕆᐊᒃᓴᐅᔪᓂ.

ᐃᓕᓐᓂᐊᓕᕋᑖᓂᑦ ᖁᕝᕙᓯᖕᓂᓖᑦ 12ᒧᑦ ᐆᒻᒪᖁᑎᓕᕆᓂᕐᒧᑦ ᐃᓕᓂᐊᒐᒃᓴᑦ•	

	 ᓄᓇᕗᒥ ᐃᓕᓐᓂᐊᕐᕕᓕᒫᑦᑎᐊᑦ ᐃᓕᓴᐃᖃᑦᑕᕐᓂᐊᖅᐳᑦ ᓄᓇᕗᒥᐅᓕᒫᑦ 
ᐆᒻᒪᖁᑎᑐᓗᐊᖏᓐᓂᖅᓴᐅᔪᓂᒃ ᖃᐅᔨᒪᓕᖁᓪᓗᒋᑦ ᐅᔾᔨᖅᓱᕈᓐᓇᕐᓯᓗᑎᒡᓗ. 
ᑕᐃᖕᓇ ᐱᒋᐊᕐᕕᒋᓗᒍ ᐊᑐᖏᓐᓂᖅ 10ᓂᒃ ᐃᓕᓴᐃᔾᔪᑎᐅᔪᑦ 
ᐃᓕᓐᓂᐊᓕᕋᑖᓂᑦ ᖁᕝᕙᓯᖕᓂᓕᑦ 12ᓄᑦ, ᒐᕙᒪᒃᑯᑦ ᐱᒋᐊᖅᑎᑦᑎᔪᒪᕗᑦ 
ᐅᑭᐅᖅᑕᖅᑐᒧᑦ ᑐᕌᖓᔪᓂᒃ ᐆᒻᒪᖁᑎᑐᓗᐊᖏᓐᓂᖅᓴᓂᒃ 
ᓄᖑᕋᐃᓗᐊᖏᓐᓂᖅᓴᓂᓗ ᐊᒻᒪᓗ ᐊᓯᖏᓐᓂ ᓄᑭᒡᓚᐅᑎᖃᖅᑐᓂᒃ 
ᐃᓕᓐᓂᐊᑎᑦᓯᓂᕐᒥᒃ.

ᐃᒡᓗᑦ ᓴᓇᕐᕈᑎᓪᓗ ᐱᒋᐊᕈᑎᒋᓗᒋᑦ

ᓄᓇᕗᑦ ᒐᕙᒪᖓᑦ ᑎᓕᐅᕆᓂᐊᕐᒪᑦ ᐊᒻᒪᓗ ᐱᔪᒥᓇᓕᖅᑎᒋᐊᕐᓗᒋᑦ ᓇᖕᒥᓂᖅ 
ᐃᒡᓗᖃᖅᑎᐅᔪᑦ, ᐃᒡᓗᖃᖅᑎᑦᑎᔨᐅᔪᑦ ᐊᒻᒪᓗ ᐊᑐᖅᑐᐊᖅᑎᐅᖃᑦᑕᖅᑐᑦ 
ᐆᒻᒪᖁᑎᓂᒃ ᓄᖑᕋᐃᓗᐊᖏᓐᓂᖅᓴᓂᒃ ᐱᖁᓗᒋᑦ ᐊᒻᒪᓗ ᐊᓯᖏᓐᓂ ᐊᑐᖅᑐᓂᒃ 
ᐱᓂᖅᓴᐅᖁᓗᒋᑦ ᐅᑯᓂᖓ ᐊᑐᐊᒐᕐᓂᒃ ᐊᑐᕐᓗᑎᒃ.

ᐃᒪᓐᓇ ᑐᓴᓚᐅᖅᐳᒍᑦ: ᐱᖃᑕᐅᔪᑦ ᐅᖃᐅᔾᔨᕗᑦ 
ᓄᓇᕗᑦ ᒐᕙᒪᖓᓐᓂ “ᐃᒡᓗᖁᑎᖓ ᐋᖅᑭᒋᐊᓚᐅᕐᓕᐅᒃ” 
ᐊᒻᒪᓗ ᓯᕗᓕᖅᑎᐅᒋᐊᕐᓗᑎᒃ ᑕᒪᒃᑯᐊ ᐃᒡᓗᖁᑎᒋᔭᖏᑦ 
ᓴᓇᕙᓪᓕᐊᓗᒋᑦ ᐊᒻᒪᓗ ᐊᑐᐊᒐᕐᓂᒃ ᒪᓕᒡᓗᑎᒃ 
ᐊᕙᑎᑦᑎᓐᓄᑦ ᐃᒃᐱᒋᔭᖃᕐᓂᖅᓴᐅᔪᒥᒃ.

ᐃᒡᓗᕙᒌᖅᑐᑦ

ᐆᒻᒪᖁᑎᓂᒃ ᐊᑐᑦᑎᐊᕐᓂᖅᓴᕈᖅᑎᑦᑎᓂᖅ ᑕᐃᒪᐃᑦᑐᐃᓐᓇᕈᖅᑎᓪᓗᒋᑦ •	

ᐃᒡᓗᑦ ᐱᑕᖃᕇᖅᑐᑦ

	 ᓄᓇᕗᑦ ᒐᕙᒪᖓᑦ ᐋᖅᑭᒃᓱᐃᓂᐊᕐᐳᖅ ᐆᒻᒪᖁᑎᓕᕆᓂᕐᒧᑦ 
ᒪᓕᒃᑕᐅᔭᕆᐊᓕᖕᓂ ᐃᒡᓗᑐᖃᐃᑦ ᓄᑖᖑᖅᑎᑕᐅᕙᓪᓕᐊᓂᖏᓐᓄᑦ, ᐅᓪᓗᒥ 
ᖃᐅᒻᒪᖁᑎᓄᑦ ᐊᑭᖏᑦ ᐃᓱᒪᒋᓗᒋᑦ ᐊᒻᒪᓗ ᐅᑭᐅᖅᑕᖅᑐᒦᓐᓂᕆᔭᕗᑦ 
ᐊᕙᑎᕗᓪᓗ ᖃᓄᐃᑦᑑᓂᖓᓂᒃ. ᑖᓐᓇ ᓄᑖᖅ ᒪᓕᒃᑕᐅᔭᕆᐊᖃᖅᑐᑦ 
ᓴᓇᔪᖃᖅᑎᓪᓗᒍ ᓄᑖᖑᖅᑎᑕᐅᕙᓪᓕᐊᔪᓕᒫᓄᑦ ᐊᑐᕐᓂᐊᖅᑐᖅ 
ᓴᓇᔪᓐᓇᐅᒻᒥᒃ ᐱᔭᕆᐊᖃᕌᖓᑕ ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓗᑎᑦᒃ, 
ᑭᓯᐊᓂ ᐃᓚᐅᓐᓇᖏᓐᓂ ᓄᑖᖑᖅᑎᑦᑎᒃᐸᑕ ᐃᓱᒪᖅᓲᑕᐅᓂᐊᖅᑐᑦ. 
ᖃᐅᔨᓴᒃᑲᓐᓂᕆᐊᖃᖅᑐᑦ ᐊᑑᑎᖃᑦᑎᐊᕋᔭᕋᓗᐊᕐᒪᖔᑦ ᐆᒻᒪᖁᑎᑐᖅᑐᑦ 
ᖃᐅᔨᓴᖅᑕᐅᔭᕆᐊᖃᕐᓂᖏᑦ ᐃᒡᓘᕙᒌᖅᑐᑦ ᓂᐅᕐᕈᑕᐅᔭᕌᖓᑕ-
ᑕᐃᒪᓐᓇᐸᓗ ᐊᓯᑦᑎᓐᓂ ᒐᕙᒪᖃᕐᕕᐅᔪᓂ ᐱᖃᑦᑕᕐᒪᑕ.

ᐱᒋᐊᕈᑎ

ᓄᓇᕗᑦ ᓯᓚᑦᑐᖅᓴᕐᕕᒃ 
ᐃᓚᓕᐅᑎᓚᐅᖅᐳᖅ 
ᐃᒡᓗᑦ ᐊᕙᑎᓕᒪᖓ 

ᓴᓇᓯᒪᓂᖓ ᐱᓕᕆᖃᑎᒌᒃᑐᑦ 
ᓯᓚᑦᑐᖅᓴᕐᕕᖕᓂ 

ᐊᒻᒪᓗ ᐅᒃᑐᕋᕐᓂᐊᖅᑐᑦ 
ᐃᓕᓴᐃᓂᕐᒥᒃ 

ᓄᓇᕗᑦ ᒐᕙᒪᖓᑦᑕ 
ᐃᖅᑲᓇᐃᔭᖅᑎᖏᓐᓂᒃ.

ᓄᓇᕗᑦ ᒐᕙᒪᖓ 
ᐸᕐᓇᒃᓯᒪᔪᖅ 

ᐊᓚᒃᑲᐃᓂᐊᕐᓗᓂ $9 
ᒥᓕᐊᓐᕌᖅᑐᒥ ᐆᒻᒪᖁᑎᓂ 

ᑲᒪᒋᔭᖃᕐᓂᕐᒥᒃ 
ᐊᑐᖏᓐᓂᖅᓴᐅᓕᕈᑎᒃᓴᖏᓐᓂ 

20%ᒥ ᐃᖃᓗᖕᓂ 
ᐃᒡᓗᖁᑎᒋᔭᖏᓐᓂ 

40-ᐅᔪᓂ.

ᒐᕙᒪᖓᑦ ᓄᓇᕗᑦ ᐃᒡᓗᕙᒌᖅᑐᑦ ᓄᑖᖑᖅᑎᑕᐅᓂᖏᑦ •	

	 ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᑦ ᐱᓕᕆᕕᖓ ᐊᒻᒪᓗ 
ᓄᓇᕗᒥ ᐆᒻᒪᖁᑎᓕᕆᓂᕐᒧᑦ ᑲᒪᒋᔭᖃᖅᑐᑦ ᐋᖅᑭᒃᓯᖃᑎᒌᖕᓂᐊᖅᐳᑦ 
ᑲᒪᒋᔭᐅᓗᐊᖑᐊᕆᐊᖃᖅᑐᓂ ᐊᑐᖏᓐᓂᖅᓴᐅᖁᓪᓗᒋᑦ 20%ᒥᒃ ᓇᖕᒥᓂᖅ 
ᐃᒡᓗᖁᑎᒋᔭᒥᖕᓂ. ᓯᕗᓪᓕᕐᒥ, ᓄᓇᕗᑦ ᒐᕙᒪᒃᑭᖏᑦᑕ ᐃᒡᓗᖁᑎᓕᒫᖏᑦ 
ᓴᓇᔭᐅᒋᐊᕐᓂᐊᓚᐅᖅᐳᑦ, ᑭᖑᓪᓕᐅᓗᑎᒃ ᑖᒃᑯᐊ ᓄᓇᓕᖕᓃᑦᑐᑦ 25ᖑᔪᓂ. 
ᑕᐃᒪᓐᓇᓗ ᒪᓕᒃᓴᖅᑕᐅᔪᒃᓴᒪᐅᑕᐅᓗᓂ ᓄᓇᓕᖕᓂ ᕼᒻᓚᐅᔪᓂ, ᓇᖕᒥᓂᕐᓗ 
ᐃᒡᓗᖁᑎᒋᔭᐅᔪᓂ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑦᑕ ᐊᑦᑕᑐᖅᑕᓕᒫᖏᑦ.ᐊᑐᑦᑎᐊᕐᓂᖅᓴᐅᔪᓂ ᒪᓕᒐᖃᕐᓂᖅ.

ᐃᒡᓗᓕᕆᔨᒃᑯᑎᒍᑦ ᐃᒡᓗᖁᑎᒋᔭᐅᔪᑦ ᐆᒻᒪᖁᑎᑐᓗᐊᖏᔾᔪᑎᒃᓴᖏᑦ•	

	 ᑲᒪᒋᔭᐅᑎᓪᓗᒍ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ (NHC), ᐸᕐᓇᐅᑎᒥᒃ 
ᐋᖅᑭᒃᓯᓂᐊᕆᕗᑦ (ᐃᓗᓕᖃᕐᓗᓂ ᐊᑐᓗᐊᖏᓐᓂᖅᓴᐅᑎᑕᐅᓇᓱᐊᖅᑐᓂᒃ) 
ᑕᒪᒃᑯᐊ ᓄᑖᖑᖅᑎᑕᐅᕙᓪᓕᐊᖁᓪᓗᒋᑦ ᐱᔭᕆᐊᓖᑦ, 
ᐃᒡᓗᖁᑎᒋᔭᐅᕙᒌᖅᑐᑦ.  ᐃᓚᓕᐅᑎᔭᐅᔭᕆᐊᖃᕐᓂᐊᕐᒥᔪᖅ ᐊᕙᑎᑦᑎᓐᓄᑦ 
ᓱᕈᐃᓗᐊᖏᑦᑐᓂᒃ ᐆᒻᒪᖁᑎᖃᕐᓂᖅ, ᐊᒻᒪᓗ ᖃᐅᔨᓴᖅᑕᐅᓗᓂ 
ᖃᓄᑎᒋ ᐊᑐᖏᓐᓂᖅᓴᐅᑎᒋᓂᖏᑦ ᐊᕐᕋᒍᒧᑦ ᐅᓂᒃᑳᖅᑕᐅᖁᓪᓗᒋᑦ. 
ᐆᒃᑐᕋᕐᕕᐅᓂᐊᖅᑐᒥᒃ ᓇᓗᓇᐃᖅᓯᔪᖃᕐᓂᐊᖅᐳᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ.

ᐊᑐᑦᑎᐊᕐᓂᖅᓴᐅᔪᓂ ᒪᓕᒐᖃᕐᓂᖅ•	

	 ᓄᓇᕗᑦ ᒐᕙᒪᖓ ᐋᖅᑭᒃᓱᐃᓯᒪᖕᒪᑦ ᐊᑐᑦᑎᐊᕐᓂᖅ ᐆᒻᒪᖁᑎᓂᒃ 
ᐅᖃᓕᒫᒐᕋᓛᕐᒥ ᐊᐅᓚᑦᑎᔨᖏᑦ, ᑲᒪᔨᖏᑦ ᐊᒻᒪᓗ ᐃᖅᑲᓇᐃᔭᖅᑎᑦ 
ᐊᑐᖃᑦᑕᕐᓂᐊᖅᑕᖏᓐᓂ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᓯᖅᑎᑦ 
ᐋᖅᑭᒋᐊᖅᓯᓂᐊᖅᑐᑦ ᐊᑐᓕᖅᑎᓪᓗᒋᓪᓗ ᐊᑐᑦᑎᐊᕐᓂᖅᓴᐅᔪᓂᒃ 
ᓇᓗᓇᐃᖅᓯᓯᒪᓗᑎᒃ “ᐊᑐᐃᓐᓇᐅᔪᓂ ᐱᒋᔭᐅᔪᓂᓗ ᐱᐅᓂᖅᐹᖑᔪᑦ” 
ᐃᒡᓗᖁᑎᒋᔭᒥᖕᓂ ᑲᒪᑦᑎᐊᕐᓂᖅᓴᐅᖁᓪᓗᒋᑦ. ᒐᕙᒪᒃᑯᑦ 
ᑕᑯᒃᓴᐅᑎᑦᑎᓂᐊᖅᐳᑦ ᐆᒻᒪᖁᑎᑐᖏᓐᓂᖅᓴᓂᒃ ᐊᓯᖏᓐᓂᓗ 
ᐊᑐᖅᑕᐅᔪᓐᓇᑐᓂᒃ ᐱᐅᓯᐅᔪᓐᓇᖅᑐᓂᓗ ᐊᒻᒪᓗ ᑐᑭᓯᔭᖏᑦ ᑕᖃᐅᖓ 
ᓇᖕᒥᓂᖃᖅᑐᓄᑦ ᖃᐅᔨᒪᔭᐅᓕᖅᑎᓪᓗᒋᑦ.

ᒐᕙᒪᖓᑦ ᓄᓇᕗᑦ ᐃᒡᓗᑦ ᐊᑐᖅᑐᐊᖅᑕᖏᑦ•	

	 ᐱᓕᕆᐊᒃᓴᖃᖅᑐᑦ ᑲᑎᒪᔨᕋᓛᑦ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᓯᕋᖅᑎᑦᓂᖔᖅᑐᖃᕐᓗᓂ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂ, 
ᓄᓇᕗᒥ ᕼᒻᓚᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓇᖕᒥᓂᖅ ᐃᒡᓗᒋᔭᐅᔪᓂ 
ᑲᒪᔨᐅᖃᑦᑕᖅᑐᑦ ᒐᕙᒪᒃᑯᓐᓄᑦ ᐊᑦᑕᑐᖅᑎᑦᓯᓲᑦ ᐱᙳᖅᑎᑕᐅᓂᐊᖅᐳᑦ. 
ᐱᓕᕆᐊᒃᓴᖃᖅᑐᑦ ᑲᑎᒪᔨᕋᓛᑦ ᖃᐅᔨᓴᖃᑦᑕᕐᓂᐊᖅᐳᑦ ᒫᓐᓇ 
ᐊᒡᕕᐊᕈᑕᐅᔪᓂᒃ ᑕᒪᒃᑯᓂᖓᓗ ᐊᓯᕈᐃᕙᓪᓕᐊᓇᓱᐊᕐᓗᑎᒃ.  ᐊᑦᑕᑐᕐᓂᕐᒧᑦ 
ᐃᒡᓗᖁᑎᒋᔭᐅᔪᒥ ᐊᖏᕈᑎᑦᑎᐊᕙᐅᑐᐃᓐᓇᕆᐊᓕᒃ. ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᓕᐊᖑᓂᐊᕆᕗᑦ ᐊᑐᓯᑲᐅᑎᒋᔪᓐᓇᖁᓪᓗᒋᑦ ᓄᑖᓄᑦ ᐊᖏᕈᑎᓄᑦ 
ᐊᒻᒪᓗ ᐊᖏᕈᑎᐅᕙᒌᖅᑐᑦ ᓄᑕᐅᓯᓕᖅᑕᐅᓗᑎᒃ. 

ᐊᖏᕐᕋᕆᔭᐅᔪᑦ, ᑮᓇᐅᔭᓕᐅᕋᓱᒡᕕᐅᔪᑦ ᐊᒻᒪᓗ ᓴᓇᕕᐅᔪᑦ ᐃᒡᓗᑦ •	

ᐆᒻᒪᖁᑎᑐᓗᐊᕈᓐᓃᖁᓪᓗᒋᑦ

	 ᓄᓇᕗᑦ ᒐᕙᒪᖓ ᐋᖅᑭᒃᓯᓂᐊᖅᐳᖅ ᐃᓚᓕᐅᑎᔭᐅᔪᒃᓴᒥ ᐃᒡᓗᓄᑦ 
ᐊᑐᓗᐊᖅᑕᐃᓕᒍᑎᓂᒃ ᑕᒪᒃᑯᐊ ᐊᒡᕕᐊᕈᑕᐅᑦᑕᖅᑐᑦ ᓇᖕᒥᓂᕆᔭᐅᔪᓄᑦ 
ᓄᓇᕗᒥ ᐊᓂᒍᖁᓪᓗᒋᑦ. ᑕᒪᓐᓇ ᖃᐅᔨᒪᔾᔪᑎᒃᓴᓂ ᐱᑕᖃᖅᑎᑦᑎᓂᐊᖅᐳᖅ, 
ᐃᒡᓗᐃᑦ ᓇᓗᓇᐃᒃᑯᑕᖏᓐᓂ, ᐆᒻᒪᖁᑎᑐᖅᑎᒋᓂᖏᓐᓄᑦ ᖃᐅᔨᓴᕐᓂᕐᒥᒃ 
ᐊᒻᒪᓗ ᐃᓕᓴᐃᓂᕐᒥᒃ ᑮᓇᐅᔭᑎᒍᓪᓗ ᐃᑲᔪᕐᓂᕐᒥᒃ. ᐃᓚᒋᔭᖃᕐᓂᐊᖅᐳᑦ 
ᓄᓇᒥᖔᖅᑐᓕᕆᔨᒃᑯᓐᓂ ᑲᓇᑕᒥ ᑮᓇᐅᔭᑎᒍᑦ ᐊᒻᒪᓗ ᖃᐅᔨᒪᔭᒃᓴᑦ 
ᐱᒋᐊᖅᑎᑕᐅᓂᖏᓐᓄᑦ ᑲᔪᖏᖅᓴᐃᑎᖃᕐᓗᑎᒃ ᓄᓇᕗᒧᑦ ᑐᕌᖓᔪᓂ 
ᐅᑭᐅᖅᑕᖅᑐᒥᐅᑕᐅᓂᑦᑎᓐᓄᑦ. ᐊᑐᖅᑎᑕᐅᓂᐊᕆᕗᑦ ᓄᓇᕗᑦ ᒐᕙᒪᑯᖏᑦᑕ 
ᐊᑐᑦᑎᐊᕐᓂᖅ ᐆᒻᒪᖁᑎᓂᒃ.

ᐃᒡᓗᑦ ᓄᑖᑦ

ᓄᓇᕗᒥ ᐆᒻᒪᖁᑎᑐᕐᑎᒋᓂᕐᒧᑦ ᒪᓕᒐᖏᑦ ᐃᒡᓗᓄᑦ•	

	 ᐆᒻᒪᖁᑎᑐᓗᐊᖅᑕᐃᓕᔭᕆᐊᖃᕐᓂᖏᑦ ᐃᒡᓗᐃᑦ ᐃᓗᐊᓃᒻᒪᑕ ᑲᓇᑕᒥ 
ᐃᒡᓗᓕᐊᖑᔪᑦ ᐋᖅᑭᒃᓯᒪᓂᕆᔭᕆᐊᓕᖏᓐᓂ, ᑖᓐᓇ ᒪᓕᒃᑕᐅᓂᖓ 
ᐃᓱᒪᖅᓲᑕᐅᖕᒪᑦ ᐊᑐᖅᑕᐅᔪᒃᓴᐅᖕᒪᖔᑦ ᑭᓯᐊᓂ ᒐᕙᒪᐅᔪᒧᑦ 
ᐱᖁᔭᕈᖅᑎᑕᐅᒍᓂ. ᓄᓇᕗᑦ ᒐᕙᒪᖓ ᒫᓐᓇ ᐊᑐᖃᑦᑕᕐᒪᑦ 1995ᒥ 

ᐱᒋᐊᕈᑎ
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᓕᐅᓚᐅᕐᒪᑕ 
ᑕᓪᓕᒪᐅᓕᖃᖓᔪᒥ 
ᑲᑎᙵᔪᓂᒃ 25%ᒥ 

ᐊᑐᖏᓪᓕᖅᒪᐅᔪᒥᒃ 1995ᒥ 
ᒪᓕᒃᑕᐅᔪᒃᓴᓕᐊᕆᔭ-

ᐅᓚᐅᖅᓯᒪᔪᓂ, ᑕᐃᒪᓐᓇᓗ 
ᐃᒻᒥᓂᒃ ᐱᔪᒪᓂᓂ ᐊᑐᕐᓗᒍ 
25%ᒥ ᐊᑐᖏᓐᓂᖅᓴᐅᔪᓂᒃ 
ᐃᒡᓗᓕᐅᖃᑦᑕᕐᓂᐊᖅᑐᑦ.



13

ᐋᖅᑭᒃᑕᐅᓚᐅᖅᓯᒪᔪᓂ. ᓄᓇᕗᑦ ᒐᕙᒪᖓ ᖃᐅᔨᓴᕐᓂᐊᖅᐸᐅᒃ 
ᓄᑖᕈᖅᑎᒋᐊᕐᓗᒍᓗ ᒫᓐᓇ ᓄᓇᕗᒥ ᐆᒻᒪᖁᑎᑐᖅᑎᒋᓂᕐᒧᑦ ᒪᓕᒐᖏᓐᓂᒃ 
ᐅᓪᓗᒥᐅᔪᖅ ᐊᑭᑐᓂᖏᑦ ᐃᓱᒪᒋᒋᐊᕐᓗᒋᑦ ᐆᒻᒪᖁᑎᓄᑦ ᐊᒻᒪᓗ 
ᐅᑭᐅᖅᑕᖅᑐᒥᐅᑕᐅᓂᕆᔭᕗᑦ ᐊᔾᔨᒋᔭᐅᖏᑦᑐᒥ ᓄᓇᖃᕐᓂᕗᑦ. 

ᐆᒻᒪᖁᑎᑐᓗᐊᖏᑦᑐᑦ ᐅᓪᓗᕆᐊᖑᐊᒥᒃ ᓇᓗᓇᐃᒃᑯᑦᑎᖅᑕᐅᓂᖏᑦ  •	

ᐃᒡᓗᑦ ᓄᑖᑦ

	 ᑎᓕᐅᕆᔾᔪᑎᒋᓗᒍ ᐊᑐᑦᑎᐊᕐᓂᖅᓴᐅᔪᓂᒃ ᑲᔪᖏᖅᓴᐅᑎᒋᓗᒍᓗ ᐊᒻᒪᓗ 
ᐊᑐᖃᑦᑕᖅᑐᑦ ᐱᐅᓂᖅᓴᓂᒃ ᕿᓂᕈᓘᔭᖃᑦᑕᖁᓪᓗᒋᑦ, ᓄᓇᕗᑦ ᒐᕙᒪᖓ 
ᐱᒋᐊᖅᑎᑦᑎᓂᐊᖅᐳᖅ ᐃᒡᓗᓂ ᓇᓗᓇᐃᒃᑯᑕᖅᑖᖅᑎᑦᑎᖃᕐᑕᕐᓂᕐᒥᒃ.

ᒐᕙᒪᖓ ᓄᓇᕗᑦ ᓄᑖᑦ ᑮᓇᐅᔭᓕᐅᕋᓱᒡᕕᑦ ᐃᒡᓗᖁᑎᓄᑦ ᐊᑑᑎᔪᖅ•	

	 ᓄᓇᕗᑦ ᒐᕙᒪᖓᑦᑕ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᕐᓂᐊᖅᐳᑦ 
ᐃᒡᓗᓂ ᑎᑎᑐᖅᒐᖅᑎᐅᔪᓂᒃ ᐊᒻᒪᓗ ᖃᓇᒃᓴᓕᕆᔨᖏᓐᓂ 
ᑕᒪᒃᑯᖓ ᒐᕙᒪᒃᑯᑦ ᐊᒻᒪᓗ ᐃᓄᓕᒫᓄᑦ ᐊᑐᖅᑕᐅᕙᒃᑐᑦ ᐃᒡᓗᐃᑦ 
ᓴᓇᓯᒪᖃᑦᑕᖁᓪᓗᒋᑦ ᐆᒻᒪᖁᑎᑐᓗᐊᖏᑦᑐᒃᓴᒪᐅᑕᐅᓗᑎᒃ ᐊᒻᒪᓗ 
ᐊᓯᖏᓐᓂ ᐆᒻᒪᖁᑎᓂᒃ ᐊᑐᕈᓐᓇᕐᓗᑎᒃ. ᐃᒡᓗᓂ ᑲᒪᔨᐅᔪᑦ ᓯᕗᓂᖅᑎᐅᔪᑦ 
ᐆᒻᒪᖁᓂ ᐊᕙᑎᑦᑎᓐᓂᓗ ᐊᑐᑦᑎᐊᕐᓂᕐᒥᒃ ᐊᑐᖅᑕᐅᓲᓂᒃ (LEEDS) 
ᐊᒻᒪᓗ ᐅᑭᐅᖅᑕᖅᑐᒥᐅᑕᐅᓂᕗᑦ ᐊᑐᖃᑦᑕᕐᓗᒍ ᐋᖅᑭᒃᓱᐃᓂᖏᑎᒍᑦ. 
ᒐᕙᒪᒃᑯᓪᓗ ᖃᓄᖅᑑᕈᑎᖃᕐᓂᐊᖅᐳᑦ ᖃᓄᖅ ᑭᓱᓪᓗ ᒥᑭᓐᓂᖅᐸᐅᓗᑎᒃ 
ᐊᑐᖅᑕᐅᖃᑦᑕᕆᐊᖃᖅᑐᖁᑎᖃᕐᓂᐊᕐᒪᖔᑕ.

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᓄᑖᑦ ᐃᒡᓗᓕᐊᖑᕙᓪᓕᐊᔪᑦ•	

	 ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᑎᓪᓗᒋᑦ ᓄᓇᕗᑦ 
ᑐᙵᕕᒃᑯᓐᓂ ᐋᖅᑭᒃᓯᓚᐅᕐᒪᑕ ᐊᕐᕋᒍᓄᑦ ᖁᓕᓄᑦ ᐃᒡᓗᓕᕆᓂᕐᒧᑦ 
ᐊᑐᖅᑕᐅᔪᒃᓴᒥ ᑐᓐᓂᖁᑎᒋᓪᓗᒍ ᒐᕙᒪᑐᖃᒃᑯᓐᓄᑦ. ᐱᒋᐊᕈᑕᐅᓂᐊᖅᑐᖅ, 
725 ᐃᒡᓗᑦ ᓄᑖᑦ ᓴᓇᔭᐅᓗᑎᒃ. ᐃᒡᓗᓕᐅᕋᓱᖕᓂᐊᖅᑐᑦ 25%ᒥ 
ᐊᑐᖏᓐᓂᖅᓴᐅᔪᓂᒃ ᐆᒻᒪᖁᑎᓂᒃ. ᑕᒪᓐᓇ ᐆᒃᑐᕋᐅᑕᐅᓪᓗᓂ ᐱᐅᓚᐅᕐᒪᑦ 
2007ᒥ ᑕᓕᒪᐅᓕᖓᔪᓂ ᐃᒡᓗᓕᐅᖅᑎᓪᓗᒋᑦ. ᐊᑐᖅᑕᐅᔪᒃᓴᓕᐅᕐᓂᖅ 
ᐊᒻᒪᓗ ᐊᑐᑦᑎᐊᒃᑲᓐᓂᕐᓂᐅᔪᓐᓇᖅᑐᑦ ᖃᐅᔨᓴᖅᑕᐅᒋᐊᓪᓚᖕᓂᐊᖅᐳᑦ 
ᓇᐅᒃᑯᑦ ᐊᑐᖏᓐᓂᖅᓴᐅᔪᓐᓇᕐᒪᖔᑦᑕ, ᐊᑐᐊᒐᐃᓪᓗ ᐊᑐᖅᑎᑕᐅᔭᕆᐊᓖᑦ 
ᑕᒪᒃᑯᐊ ᐃᒡᓗᓕᐊᖑᕙᓪᓕᐊᔪᑦ ᓄᑖᑦ ᐆᒻᒪᖁᑎᑐᓗᐊᖁᓇᒋᑦ.

ᓄᑖᓂ ᐃᒡᓗᓕᐅᖅᐸᓪᓕᐊᓂᕐᒧᑦ ᐃᑲᔪᕈᑎ•	

	 ᓄᓇᕗᑦ ᒐᕙᒪᖓ ᐃᑲᔪᑕᐅᓇᓱᒃᑐᒥ ᐱᒋᐊᖅᑎᑦᑎᓂᐊᖅᐳᖅ ᓄᓇᕗᒥ 
ᐃᓄᓕᒫᓄᑦ ᐊᑐᖅᑕᐅᖃᑦᑕᖅᑐᑦ ᐃᒡᓗᖁᑎᖃᖅᑎᐅᔪᑦ ᖃᐅᔨᒪᔾᔪᑎᒃᓴᓂ 
ᑮᓇᐅᔭᑎᒍᓪᓗ ᐃᑲᔪᕋᓱᑎᒋᔭᖏᓐᓂ, ᑕᒪᒃᑯᐊ ᐃᒡᓗᖁᑎᖏᑦ 
ᐊᑐᑦᑎᐊᕐᓂᖅᓴᐅᖃᑦᑕᖁᓪᓗᒋᑦ ᐆᒻᒪᖁᑎᓂᒃ ᐅᖅᑰᓴᕐᓂᕐᒥᓗ. 
ᒐᕙᒪᒃᑯᑦ ᐱᓕᕆᖃᑎᖃᕐᓂᐊᖅᐳᑦ ᑎᒥᐅᔪᓂᒃ ᐊᒻᒪᓗ ᐱᖃᖃᑕᐅᔪᓂᒃ 
ᖃᐅᔨᓴᖁᓪᓗᒋᑦ ᓄᓇᕗᒥ ᐊᑐᕋᒃᓴᐅᔪᓂᒃ ᐊᒻᒪᓗ ᐱᔨᑦᓯᕈᑎᓂᒃ 
ᐱᐅᓯᑎᒋᐊᒃᑲᓐᓂᖁᓪᓗᒍ ᐃᑲᔪᕈᑎᖏᑦ. ᐃᓚᖏᑦ ᐱᐅᓯᒋᐊᕈᑕᐅᔪᑦ 
ᑮᓇᐅᔭᑎᒍᑦ ᑲᔪᖏᖅᓴᐃᒍᑕᐅᔪᓐᓇᖅᑐᑦ ᑕᒪᒃᑯᐊ ᐊᑭᑐᓂᖏᑦ ᐃᓱᒪᒋᓪᓗᒋᑦ 
ᐊᑐᖏᓐᓂᖅᓴᐅᔪᓂᒃ ᐱᓇᓱᒋᐊᒃᓴᖅ ᐊᒻᒪᓗ ᓯᕿᓂᕐᒥᖔᖅᑐᓂᒃ 
ᐆᒻᒪᖁᑎᑖᕈᑎᓂᒃ ᐃᓕᓯᓇᓱᒡᓗᓂ.

ᓴᓇᕐᕈᑎᑦ ᓱᓇᒃᑯᑖᖅ

ᓄᓇᕗᒥ •	 ᐆᒻᒪᖁᑎᑐᖅᑐᓂᒃ ᐊᑐᑦᑎᐊᕐᓂᕐᒧᑦ ᐱᖁᔭᖅ

	 ᓄᓇᕗᑦ ᒐᕙᒪᖓ ᓴᖅᑭᑦᑎᕗᖅ ᐆᒻᒪᖁᑎᑐᖅᑐᓂᒃ ᐊᑐᑦᑎᐊᕐᓂᕐᒧᑦ 
ᐱᖁᔭᖅ 2007 ᐊᐅᔭᖓᓂ ᑕᒪᒃᑯᐊ ᐆᒻᒪᖁᑎᑐᓗᐊᖅᑐᑦ ᖃᐅᒻᒪᖁᑎᑦ 
ᓇᑲᓲᔭᑦ ᓂᐅᕕᐊᒃᓴᐅᖃᑦᑕᖁᔪᓐᓃᕐᓗᒋᑦ. ᓄᓇᕗᑦ ᒐᕙᒪᖓ ᓱᓕ 
ᐱᒋᐊᓪᓚᖕᓂᐊᖅᐳᖅ ᐆᒻᒪᖁᑎᑐᖅᑐᓂᒃ ᐊᑐᑦᑎᐊᕐᓂᕐᒧᑦ ᐱᖁᔭᖅ ᓱᓕ 
ᒪᑯᓄᖓ ᑲᑉᐳᔾᔭᖅᑐᑦ ᐅᖅᓱᐊᓗᒃᑐᖅᑐᓪᓗ ᑕᐃᒪᐃᓕᐅᖅᑕᐅᓕᕐᓂᐊᕆᕗᑦ. 
ᐊᑐᓕᖅᑎᑦᑎᓂᐊᖅᑐᑦ “ᐅᑭᐅᖅᑕᖅᑐᒥ ᐅᓪᓗᕆᐊᖅ” ᓇᓗᓇᐃᒃᑯᑕᕐᒥᑦ 
ᓇᓪᓕᐊᑦ ᐱᐅᓂᖅᐸᐅᖕᒪᖔᑕ ᐅᑭᐅᖅᑕᖅᑐᒥ ᐊᑐᓗᐊᖏᓐᓂᖅᓴᑦ 
ᐆᒻᒪᖁᑎᓂᒃ ᐃᒥᕐᒥᒃ ᐆᓇᖅᑐᓂᓗ, ᐊᒻᒪᓗ ᓄᐊᑦᑎᔭᕆᐊᖃᕐᓂᐊᖅᑐᑦ 
ᖃᐅᔨᒪᔾᔪᑎᒃᓴᓂ ᑕᒪᒃᑯᐊ ᐆᒻᒪᖁᑎᑐᕐᓂᖏᓐᓄᑦ ᐊᒻᒪᓗ 
ᐊᑐᖅᑎᒋᖃᑦᑕᕐᓂᖏᓐᓄᑦ ᐊᒻᒪᓗ ᐊᓯᖏᓐᓂ ᐆᒻᒪᖁᑎᓕᐅᕈᑎᓂᒃ 
ᐊᑐᒐᒃᓴᐅᖕᒪᖔᑕ. 

ᐊᑐᑦᑎᐊᕐᓂᕐᒧᑦ ᑲᔪᖏᖅᓴᐅᑎᑦ•	

	 ᓄᓇᕗᑦ ᒐᕙᒪᖓ ᑲᔪᖏᖅᓴᐃᒍᑎᓂᒃ ᐱᒋᐊᖅᑎᑦᑎᓂᐊᕆᕗᑦ ᑕᒪᒃᑯᐊ 
ᑲᑉᐳᔾᔭᖅᑐᑦ ᐊᒻᒪᓗ ᐅᖅᓱᐊᓗᒃᑐᓗᐊᖅᑐᑦ ᓂᐅᕕᐊᒃᓴᐅᖃᑦᑕᖁᖏᓪᓗᒋᑦ. 
ᑕᐃᒪᓐᓇ, ᒐᕙᒪᒃᑯᑦ ᓄᓇᕗᒥᐅᑕᐅᔪᓂᒃ ᐱᐅᓂᖅᐹᓂᒃ ᐅᑭᐅᖅᑕᖅᑐᒧᑦ 

ᐱᒋᐊᕈᑎ
ᓄᓇᕗᑦ ᒐᕙᒪᖓ 

ᒪᓕᒐᕐᒥ ᓴᖅᑭᑦᑎᓚᐅᕐᒪᑦ 
ᖃᐅᒻᒪᖁᑎᑦ ᓇᑲᓲᔭᐃᑦ 
ᓂᐅᕕᐊᒃᓴᐅᖃᑦᑕᖁ-
ᔪᓐᓂᕐᓗᒋᑦ, ᑕᐃᒪᓐᓇ 
ᓯᓚᒧᑦ ᐃᓯᐊᕿᕐᓗᐃᑦ 

ᐱᖏᓐᓂᖅᓴᐅᒐᔭᕐᓂᖓᓄᑦ 
ᐊᕐᕋᒍᒥ 1,300 ᐅᖁᒪᐃᓐᓂᕐᒥ 
ᐱᖏᓐᓂᖅᓴᐅᒍᑎᒋᓕᕐᓗᒍ.

ᐊᑑᑎᓂᖃᑦᑎᐊᕐᓂᖅᓴᓂᒃ ᓂᐅᕕᐊᒃᓴᖃᕐᕕᐅᔪᓐᓇᕐᓂᖏᓐᓂ 
ᐱᑎᑦᑎᓕᕈᓐᓇᕐᓂᐊᕐᒪᑕ. ᑕᒪᒃᑯᐊ ᐱᖃᓯᐅᑎᓯᒪᓂᐊᕆᕗᑦ ᓱᕐᓗ 
ᐊᓐᓄᕋᓄᑦ ᐅᐊᓴᕐᕖᑦ, ᐸᓂᖅᓴᐅᑎᑦ, ᑭᐊᒃᓴᐅᑎᑦ (ᐃᒐᐃᑦ), ᖁᐊᒃᑯᕕᑦ, 
ᐃᒥᕐᒧᑦ ᐆᓇᖅᑐᓕᐅᕈᑎᑦ ᐊᒻᒪᓗ ᐅᖅᑰᓴᐅᑎᑦ. ᑕᒪᓐᓇ ᐱᒋᐊᕈᑎᐅᔪᖅ 
ᐊᑐᕐᑎᑦᑎᓂᐊᕆᕗᖅ ᑲᓇᑕᑉ ᒐᕙᒪᒃᑯᖏᑦᑕ ᐊᑐᑦᑎᐊᕐᓂᖅᓴᓂᒃ 
ᒪᓕᒐᖁᑎᒋᔭᖓᓂ ᐊᒻᒪᓗ ᐊᐅᓚᓂᖏᓐᓂ. 

ᑎᑦᑎᓐᓄᑦ ᐱᐅᓂᖅᓴᓂᒃ ᓂᐅᕕᖃᑦᑕᕐᓂᕐᒧᑦ ᐊᑐᐊᒐᖅ•	

	 ᒫᓐᓇ ᐊᑐᖅᑐᖅ ᓄᓇᕗᑦ ᒐᕙᒪᖓᓐᓂ ᓂᐅᕕᕐᓂᕐᒧᑦ ᐊᑐᐊᒐᖅ 
ᐊᑐᖅᑎᑦᓯᖏᒻᒪᑦ ᐃᓱᒪᒋᔭᖃᕐᓂᕐᒥᒃ ᐆᒻᒪᖁᑎᓂᒃ ᐊᑐᑦᑎᐊᕐᓂᖅᓴᓂ 
ᐅᕝᕙᓗ ᖃᓄᐃᑦᑐᓂᒃ ᐊᑐᕐᓂᖏᓐᓂ (ᓱᕐᓗ ᐱᐅᔪᓂᒃ ᓴᓗᒪᔪᓂ, 
ᐱᔪᒪᔭᐅᓂᖅᓴᐅᓂᖏᓪᓗ ᓱᕈᐃᓗᐊᔭᖏᑦᑐᓂ ᐊᑐᖅᑐᑦ). 
ᕿᒥᕐᕈᔭᐅᓂᐊᖅᐳᑦ ᓂᐅᕕᕐᓂᕐᒧᑦ ᐊᑐᐊᒐᑦ, ᐊᕙᑎᑦᑎᓐᓄᑦ 
ᐱᐅᓂᖅᓴᓂᒃ ᐊᑐᐊᒐᖃᓕᕐᓂᐊᕐᓗᑎᒃ ᑭᖑᓂᐊᒍᑦ. ᐊᑐᐊᒐᕐᓗ ᑖᒃᑯᓂᖓ 
ᓂᐅᕕᖃᑦᑕᖅᑐᑦ ᑲᒪᔨᖏᓐᓂᒃ ᐃᓕᓐᓂᐊᖅᑎᑕᐅᔭᕆᐊᖃᕐᓂᐊᖅᐳᑦ ᐊᒻᒪᓗ 
ᐃᓕᓴᖅᑕᐅᒍᑎᖏᓐᓄᑦ ᒪᓕᒐᖃᓕᕐᓗᑎᒃ.

ᑲᑉᐳᔾᔭᖅᑐᑦ ᐃᓇᖏᖅᑕᐅᒍᑎᖏᓐᓄᑦ ᐃᑲᔫᑎ•	

	 ᓄᓇᕗᑦ ᒐᕙᒪᖓ ᐋᖅᑭᒃᓱᐃᓂᐊᖅᐳᑦ ᓴᖅᑭᓪᓗᒍᓗ ᑲᑉᐳᔾᔭᖅᑐᑦ 
ᐊᖏᔪᑦ ᐃᓇᖏᖅᑕᐅᒍᑎᖏᓐᓄᑦ ᐃᑲᔫᑎᒥᒃ ᐊᑐᓯᑲᐅᑎᒋᔪᓐᓇᓕᖁᓪᓗᒍ 
ᐊᑐᓗᐊᖏᓐᓂᖅᓴᐅᔪᓂ ᐊᖏᔪᓂ ᑲᑉᐳᔾᔭᖅᑐᓂᒃ. ᓂᕆᐅᒋᔭᐅᕗᖅ 
ᑕᒪᒃᑯᐊ ᐃᓚᒋᔭᐅᒐᔭᕆᐊᒃᓴᖏᑦ: ᑮᓇᐅᔭᑎᒍᑦ ᐃᑲᔪᖅᑕᐅᒍᑎᑦ, ᐊᒥᓱᓂᒃ 
ᓂᐅᕕᕐᓂᖅ ᐊᒻᒪᓗ ᐃᒋᑕᐅᓂᖏᓐᓄᑦ ᐊᒻᒪᓗ ᐃᓇᖏᖅᑕᓂᖏᓐᓄᑦ 
(ᑭᖑᕝᕕᖅ) ᐊᖏᔪᑎᑦ ᑲᑉᐳᔾᔭᖅᑐᑦ. ᐃᓇᖏᖅᓯᓂᕐᒧᑦ ᐃᑲᔫᑎ ᐊᑐᕐᒥᓗᓂ 
ᓂᐅᕕᐊᒃᓴᐅᔪᑦ ᖃᐅᔨᒪᔭᐅᔭᕆᐊᖃᕐᓂᖏᓐᓄᑦ ᐊᒻᒪᓗ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐆᒻᒪᖁᑎᑐᖅᑐᑦ ᖃᐅᔨᒪᑎᑦᑎᒋᐊᕈᑎᖓᓐᓂ ᑕᒪᒃᑯᐊ 
ᐊᓯᔾᔨᖅᑕᐅᖁᓪᓗᒋᑦ ᐊᖏᔪᑎᑦ ᑲᑉᐳᔾᔭᖅᑐᑦ. 

ᐃᖏᕐᕋᔾᔪᑎᓄᑦ ᐊᑐᓗᐊᖏᓐᓂᖅᓴᐅᔪᓂ ᐱᒋᐊᕈᑎ
ᓄᓇᕗᑦ ᒐᕙᒪᖓ ᐱᔪᒪᓕᖅᑎᑦᑎᓂᐊᖅᐳᑦ ᓄᓇᕗᒥᐅᓂᒃ ᓂᐅᕕᖃᑦᑕᖁᓪᓗᒋᑦ 
ᐅᖅᓱᐊᓗᒃᑐᓗᐊᖏᓐᓂᖅᓴᐅᔪᓂᒃ ᓄᓇᒃᑰᕈᑎᓂᒃ, ᑲᒪᒋᑦᑎᐊᕐᓗᒋᑦ ᐊᒻᒪᓗ 
ᓴᖅᑭᑦᑎᕕᒋᓗᒋᑦ ᐱᐅᓂᖅᓴᓂᒃ ᐊᑐᓗᐊᖅᑕᐃᓕᓂᕐᒧᑦ ᑲᒪᑦᑎᐊᔪᓂᕐᒥᒃ ᐅᑯᐊ 
ᐊᑐᐊᒐᐃᑦ ᐊᖅᑯᑎᒋᓗᒋᑦ.

ᐃᖏᕐᕋᔾᔪᑎᓄᑦ ᐊᑐᓗᐊᖅᑕᐃᓕᓂᕐᒧᑦ ᐸᕐᓇᐅᑎᓕᐊᖅ•	

	 ᐊᑐᖃᑦᑕᖅᑐᓕᒫᓂ ᐱᓯᒪᔪᓂ ᓇᖕᒥᓂᖃᖅᑎᐅᔪᓂᒃ ᐊᒻᒪᓗ ᐃᓄᓕᒫᓄᑦ 
ᐊᑐᖅᑕᐅᓲᓄᑦ ᕿᒥᕐᕈᔭᐅᑎᓪᓗᒍ ᒫᓐᓇ ᐃᖏᕐᕋᔪᓕᕆᓂᕐᒧᑦ ᐊᑐᖅᑕᐅᓲᓂᑦ 
ᐊᒻᒪᓗ ᐋᖅᑭᒃᓱᐃᖃᑎᒋᓗᒋᑦ ᐸᕐᓇᒃᓯᒪᔪᒥ ᓄᑖᒥ ᐃᖏᕐᕋᔪᓕᕆᓂᕐᒧᑦ 
ᐊᑐᓗᐊᖏᓐᓂᖅᓴᓂ ᐊᑐᐊᒐᒃᓴᒥ.  ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎ, 
ᐊᖏᖅᑕᐅᓯᒪᓕᑐᐊᖅᐸᑦ, ᑲᔪᓯᑎᑕᐅᓗᓂ ᐊᒻᒪᓗ ᐃᓚᓕᐅᔾᔭᐅᓗᓂ 
ᒐᕙᒪᒃᑯᑦ ᐸᕐᓇᐅᑎᖏᓐᓄᑦ ᐊᒻᒪᓗ ᐃᖏᕐᕋᑎᑕᖏᓐᓄᑦ. ᒫᓐᓇᒧᑦ 
ᕿᓚᒻᒥᐅᔪᒃᑯᓪᓗ ᐃᑲᔪᕈᑎᖏᓐᓂᒃ ᐆᒃᑐᕋᐅᑎᖃᕐᓗᑎᒃ ᑕᐃᒃᑯᐊ ᖃᓄᖅ 
ᐊᒃᑐᐃᓂᖃᕐᒪᖔᑕ ᐊᓯᕈᐃᓂᖏᓐᓄᑦ ᐊᕙᑎᑦᑎᓐᓂ. ᐃᓗᓕᕆᒐᔭᖑᐊᖅᐸᐃᑦ 
ᒪᑯᐊ: ᕿᒥᕐᕈᔭᐅᓗᑎᒃ ᒫᓐᓇ ᓄᓇᕗᑦ ᒐᕙᒪᖓᑦᑕ ᐃᖏᕐᕋᓂᕐᒧᑦ 
ᐊᑐᐊᒐᖏᑦ, 5%-ᒥ ᐊᑐᖏᓐᓂᖅᓴᐅᓂᖅ ᑐᕌᖓᓗᓂ ᒐᕙᒪᒃᑯᑎᒍᑦ 
ᐊᐅᓪᓚᖅᑐᑦ, ᐊᒻᒪᓗ ᖃᐅᔨᓴᕐᓂᖅ ᐆᒃᑐᕋᕐᓗᒋᑦ ᐅᖅᓱᐊᓗᒃᑐᓗᐊᖏᑦᑐᑦ 
ᓄᓇᒃᑰᕈᑎᑦ, ᐃᓄᓕᒫᓄᑦ ᐊᑐᖅᑕᐅᔪᒃᓴᖅ ᐃᖃᓗᖕᓂ ᐊᒻᒪᓗ 
ᑳᖏᖅᓯᓂᖏᓐᓄᑦ ᑎᑎᕋᖅᑕᐅᓯᒪᔭᕆᐊᖃᕐᓂᖏᓐᓄᑦ ᐊᑭᓕᐅᑕᐅᔭᕆᐊᓖᑦ 
ᓄᓇᒃᑰᕈᑎᖓ ᐊᐅᓚᑎᖏᑦᑕ ᓴᖏᓂᖏᑦ ᒪᓕᒡᓗᒋᑦ.

ᑐᕌᒐᖓ

ᓄᓇᕗᑦ ᒐᕙᒪᖓ ᐋᖅᑭᒃᓱᐃᓂᐊᖅᐳᖅ ᑲᔪᓯᑎᑦᑎᓗᓂᓗ 
ᐊᑐᐊᒐᕐᓂᒃ ᒪᓕᒃᑕᐅᔭᕆᐊᓕᖕᓂ ᓴᓗᒪᔪᓂᒃ 
ᓱᕈᐃᖏᓐᓂᖅᓴᓂᒃ, ᓄᖑᓴᕋᐃᖏᓐᓂᖅᓴᓂ, ᑕᒫᙶᖅᓯᒪᔪᓂᓗ 
ᐆᒻᒪᖁᑎᓂᒃ ᐊᑐᕐᓂᕐᒥᒃ ᐅᖅᓱᐊᓗᖕᒨᖅᑐᑐᐃᓐᓇᐃᑦ 
ᐊᑐᖅᑕᐅᖏᓐᓂᖅᓴᐅᔾᔪᑎᒃᓴᖏᓐᓄᑦ ᐊᒻᒪᓗ ᐅᖅᑰᓴᐅᑎᓄᑦ 
ᐆᓇᖅᑐᖃᐅᑎᓄᓪᓗ.

ᐊᑐᐊᒐᓕᐅᕐᓂᖅ ᐊᒻᒪᓗ ᐸᕐᓇᒃᓯᒪᓂᖅ
ᓄᓇᕗᑦ ᒐᕙᒪᖓ ᐱᒋᐊᖅᑎᑦᑎᓂᐊᖅᐳᖅ ᐱᑐᐃᓐᓇᐅᖏᑦᑐᖁᑎᒋᔭᑦ 
ᐊᒻᒪᓗ ᑮᓇᐅᔭᑎᒍᑦ ᖃᐅᔨᓴᕐᓂᕐᒥᑦ ᖃᓄᑎᒋᑦ ᐱᐅᔪᓂᒃ ᐊᕙᑎᑦᑎᓐᓄᑦ, 
ᐅᖅᓱᐊᓗᖕᒨᖏᑦᑐᓂᒃ ᐆᒻᒪᖁᑎᓕᐅᕈᓐᓇᕐᒪᖔᑦᑕ ᐊᑐᖅᑕᐅᔪᓐᓇᕐᓂᐊᖅᑐᓕᒫᓂᒃ 
26-ᖑᔪᓂ ᓄᓇᓕᐅᔪᓂ ᓄᓇᕗᒥ.

ᐊᓯᖏᓐᓂ ᐆᒻᒪᖁᑎᖃᕈᑎᒃᓴᓂ ᖃᐅᔨᓴᕐᓂᖅ•	

	 ᓯᓚᑎᑦᑎᓐᓂ ᐱᖃᖅᑎᑦᑎᔨᐅᓲᓂᒃ ᐱᓕᕆᖃᑎᖃᕐᓗᑎᒃ, ᓄᓇᕗᑦ 
ᒐᕙᒪᖓ ᖃᐅᔨᓴᕐᓂᖃᕐᓂᐊᖅᐳᖅ ᐊᓯᖏᓐᓂ ᐆᒻᒪᖁᑎᖃᕈᑎᓂ 
ᐱᑕᖃᓕᖅᑎᑦᑎᕙᓪᓕᐊᓂᕐᒧᑦ ᐊᑭᑐᑎᒋᒐᔭᕐᒪᖔᑦ ᑕᒪᒃᑯᐊ ᐊᑐᐃᓐᓇᐅᔪᑦ 
ᐱᔭᒃᓴᐅᔪᓪᓗ ᓴᓗᒪᓂᖅᓴᐃᑦ ᐆᒻᒪᖁᑎᓕᐅᕐᓂᐅᔪᑦ. ᐱᖃᓯᐅᔾᔭᐅᓯᒪᓂᐊᖅᐳᑦ 
ᓄᓇᐅᑉ ᐃᑭᐊᖓᑕ ᐆᓇᕐᓂᖓᓂ ᐊᑐᖅᑐᑦ, ᐊᓄᕆ, ᓯᕿᓂᕐᒥ, ᒥᑭᑦᑐᑦ, 
ᑰᖕᒥᖔᖅᑐᑦ, ᑎᓂᑦᑕᕐᓂᕐᒧᑦ ᐱᓯᒪᔪᑦ ᐊᒻᒪᓗ ᐊᒥᐊᒃᑯᓂ ᐊᑐᒃᑲᓐᓂᕐᓂᐅᔪᑦ 
ᐆᒻᒪᖁᑎᓂᒃ. ᖃᐅᔨᓴᕐᓂᖓᑕ ᖃᓄᐃᓐᓂᖓᓂᒃ ᒪᓕᒡᓗᑎᒃ, ᒐᕙᒪᒃᑯᑦ 
ᐋᖅᑭᒃᓯᓂᐊᖅᐳᑦ ᓄᓇᕗᒧᑦ ᐊᑐᖅᑐᒃᓴᒥ ᐆᒻᒪᖁᑎᓕᕆᓂᕐᒧᑦ. 

ᐃᒻᒥᒃᑰᖅᑐᓂᒃ ᐆᒻᒪᖁᑎᓂᒃ ᓂᐅᕕᕐᓂᕐᒧᑦ ᐊᑐᐊᒐᖅ•	

	 ᓄᓇᕗᑦ ᒐᕙᒪᖓ ᐊᐱᕆᓂᐊᖅᐳᑦ ᖁᓪᓕᖅ ᐆᒻᒪᖁᑎᓕᕆᓂᕐᒧᑦ 
ᑯᐊᐳᕇᓴᐅᔪᒥ ᐃᓱᒪᒃᓴᖅᓯᐅᖁᓗᒋᑦ ᐋᖅᑭᒃᓯᓂᕐᒥᒃ ᑲᔪᓯᑎᑦᑎᓂᕐᒥᓗ, 
ᓈᒻᒪᓈᕋᖓᑦ, ᐃᒻᒥᒃᑰᖅᑐᓂᒃ ᐆᒻᒪᖁᑎᓕᐅᕐᕕᖕᒥ ᐱᑕᖃᑐᐊᖅᐸᑦ 
ᐱᔪᓐᓇᖁᓪᓗᒋᑦ ᐊᑐᐊᒐᕐᒥᑦ ᐱᓇᓱᐊᕈᑎᖓ ᑕᐃᒫᑦᑎᐊᖑᑐᐊᖅᐸᑦ 
ᑮᓇᐅᔭᓕᐅᕋᓱᒡᕕᐅᔪᑦ ᐊᓯᐊᒍᖔᖅ ᐱᔪᓐᓇᕈᑎᓂᒃ ᓴᓗᒪᔪᒥ 
ᐆᒻᒪᖁᑎᖃᖅᑎᑦᑎᓂᕐᒥᒃ ᖁᓪᓕᒃᑯᓐᓄᓪᓗ ᓂᐅᕐᕈᑎᒋᓗᒍ. 

ᓵᑉᑕ 4 - ᐊᓯᖏᓐᓂ ᐆᒻᒪᖁᑎᖃᕐᓂᕐᒥᒃ ᐱᖁᔨᓂᖅ

ᐃᒪᓐᓇ ᑐᓴᓚᐅᖅᐳᒍᑦ: ᓄᓇᕗᒥ ᐊᑐᒃᑲᐅᓂᖅᐸᐅᔪᑦ 
ᐆᒻᒪᖁᑎᓂᒃ ᐱᔪᒪᓂᖃᓚᐅᕐᒪᑕ ᓇᖕᒥᓂᖅ 
ᐆᒻᒪᖁᑎᓕᐅᕐᓂᕐᒥᒃ ᐊᒻᒪᓗ ᐊᒥᐊᒃᑯᖏᓐᓂ 
ᓂᐅᕐᕈᑎᖃᕈᓐᓇᕈᒪᓪᓗᑎᒃ ᖁᓪᓕᒃᑯᓐᓄᑦ.

ᐊᓯᐊᒍᖔᖅ ᐆᒻᒪᖁᑎᓕᐅᕐᓂᖅ ᖃᐅᒻᒪᖁᓯᕆᓂᕐᒧᑦ

ᐃᒥᕐᒥᖔᖅᑐᓂᒃ ᐆᒻᒪᖁᑎᓕᐅᕐᓂᖅ•	

	 ᐃᒥᕐᒥᖔᖅᑐᓂᒃ ᐆᒻᒪᖁᑎᓕᐅᕐᓂᖅ ᐃᒪᐅᑉ ᖁᕐᓗᕐᓂᖓᑕ 
ᓴᖏᓂᖓᓂᒃ ᐊᑐᕐᓗᓂ ᓴᓗᒪᓂᖅᐸᖑᖃᑕᐅᖕᒪᑦ ᐆᒻᒪᖁᑎᓕᐊᖑᔪᓂ; 
ᓄᖑᑲᐅᑎᒋᔭᖏᓐᓂᖅᓴᐅᓪᓗᓂ ᐊᒻᒪᓗ ᐊᑭᑭᓐᓂᖅᓴᐅᓪᓗᓂ. ᐃᒥᑉ 
ᓴᕐᕙᖓᓂ ᐆᒻᒪᖁᑎᓕᐅᕐᓂᖅ ᐅᑭᐅᖅᑕᖅᑐᒥ ᐊᑐᖅᑕᐅᓯᒪᓕᕐᒪᑦ 
ᐅᑭᐅᓄᑦ 70ᓄᑦ.  ᓄᖑᑲᐅᑎᒋᔭᖏᓐᓂᖅᓴᓂ ᐱᕕᒃᓴᐅᖕᒥᔪᑦ ᒪᑯᐊᖑᕗᑦ 
ᐊᑐᕐᓂᖅ ᐊᓄᕆᒥ, ᓯᕿᓂᕐᒥ ᐊᒻᒪᓗ ᐃᒥᕐᒥ. ᑕᒪᒃᑯᐊᓗ ᐱᓕᕆᒍᓐᓇᐅᑎᑦ 
ᐱᐅᓯᕙᓪᓕᐊᑎᓪᓗᒋᑦ, ᐊᑐᕋᒃᓴᕈᖅᐸᓪᓕᐊᑐᐃᓐᓇᕐᓂᐊᖅᑐᑦ ᓯᕿᓂᕐᒨᖅᑐᑦ 
ᐊᓄᕆᒥᖔᖅᑐᓂᓗ. ᒫᓐᓇᐅᓂᖓᓂ ᖁᓪᓕᒃᑯᑦ ᐃᒥᕐᒥᖔᖅᑐᒥ 
ᐱᓇᓱᖕᓂᖃᑲᐃᓐᓇᕐᓂᖅᓴᐅᕗᑦ. 

	 ᖁᓪᓕᒃᑯᑦ ᐱᒋᐊᖅᓯᒪᓕᖅᑐᑦ ᐊᒻᒪᓗ ᐱᔭᕇᖅᓯᒪᓕᖅᑐᑦ ᓯᕗᓪᓕᕐᒥ 
ᖃᐅᔨᓴᖄᕈᑎᖏᓐᓂ ᐃᒥᕐᒥ ᐆᒻᒪᖁᑎᓕᐅᕐᕕᒃᓴᓂ ᓇᒥ ᐱᔪᓐᓇᕋᔭᕐᒪᖔᑕ 
ᐊᒻᒪᓗ ᓱᓕ ᖃᐅᔨᕆᐊᒃᑲᓐᓂᖅᓯᒪᕗᑦ ᑕᐃᑲᓂ ᐆᒻᒪᖁᑎᓄᑦ 
ᓄᐊᑦᑎᕕᖃᕈᓐᓇᕋᔭᕐᒪᖔᑕ ᕿᑭᖅᑭᔮᕐᕕᖕᒥ ᐊᒻᒪᓗ ᑰᖕᒥᖔᖅᑐᓂᒃ 
ᐆᒻᒪᖁᑎᓕᐅᕐᓂᕐᒥ ᐊᑯᓪᓕᑯᑖᕐᒥᐊᒻᒪ/ᐅᕝᕙᓗ ᑑᙵᖅᑕᓕᖕᒥ ᐊᒻᒪᓗ 
ᖃᐃᕈᓕᒃᑑᒥ. ᖃᐅᔨᓴᕐᓂᐅᔪᑦ ᐱᐅᒃᐸᑕ, ᐱᔪᓐᓇᐅᑎᓪᓗ ᐊᖏᖅᑕᐅᒍᑎᒃ, 
ᑮᓇᐅᔭᓪᓗ ᐊᑐᐃᓐᓇᐅᑐᐊᖅᐸᑕ, ᖁᓪᓕᒃᑯᑦ ᓂᕆᐅᖕᓂᖃᖅᑐᑦ ᐃᒥᕐᒧᑦ 
ᐆᒻᒪᖁᑎᓕᐅᕐᕕᖕᒥ ᐊᑐᓯᒋᐊᕈᓐᓇᖅᓯᓂᐊᕐᓂᖏᓐᓂ ᐊᕐᕋᒍᖅ 2012-
ᖑᓕᖅᐸᑦ.  ᖁᓪᓕᒃᑯᑦ, ᐅᐊᑦᑎᐊᕈᒃᑲᓐᓂᖅ, ᖃᐅᔨᓴᕐᓂᖃᕐᓂᐊᕆᕗᑦ 
ᑕᐃᒪᐃᓕᐅᕐᕕᒃᓴᐅᖕᒪᖔᑦ ᓄᓇᓕᖕᓂ ᑭᕙᓪᓕᕐᒦᑦᑐᓂ ᐊᒻᒪᓗ ᕿᑎᕐᒥᐅᓂ. 

ᐅᖅᓱᐊᓗᖕᒨᖅᑐᑦ ᐊᐅᓚᑎᖃᕐᕖᑦ ᐊᑐᖅᑕᐅᔪᑦ ᒫᓐᓇ•	

	 12 ᒥᓕᐊᓐᓗᐊᑦ ᖃᓪᓗᑎᕋᓛᑦ ᐅᖅᓱᐊᓗᑦ ᐊᕐᕋᒍᒥ ᐊᑐᖅᑕᐅᖃᑦᑕᕐᒪᑕ 
ᐃᖃᓗᖕᓂ ᐆᒻᒪᖁᓯᐅᕈᑕᐅᓪᓗᑎᒃ. ᑖᓐᓇ ᐊᑕᐅᓯᐅᕗᖅ 
ᐱᖓᓱᐃᓕᖓᑎᓪᓗᒍ ᓄᓇᕗᓕᒫᒥ ᐆᒻᒪᖁᑎᓂ ᐊᑐᕐᓂᐅᕙᒃᑐᓂ. ᐃᖃᓗᖕᓂ 
ᐊᑐᓗᖑᐊᖅᑎᓪᓗᒋᑦ, 9 ᒥᐊᒐᕙᑦᓯᓂᒃ, ᐊᖏᓂᖅᐹᖑᖕᒪᑦ ᓄᓇᕗᒥ 
ᐊᑐᖃᑦᑕᖅᑐᓂ. ᑖᒃᑯᐊ ᐃᓱᒪᒋᔭᐃᓐᓇᕆᓪᓗᒋᑦ, ᐱᕈᖅᐸᓪᓕᐊᑐᐃᓐᓇᕐᓂᖓᓗ 
ᐃᓱᒪᒋᓪᓗᒍ ᓄᓇᕗᒥ ᐅᖅᓱᐊᓗᖕᒨᖏᑦᑐᓂᒃ ᐆᒻᒪᖁᑎᓕᐅᕆᐊᖃᕐᓂᕐᒥᒃ 
ᐃᓱᒪᒃᓴᖅᓯᐅᕈᑕᐅᓯᒪᓪᓚᕆᓕᕐᒪᑦ. 

	 ᖁᓪᓕᒃᑯᑦ ᑲᔪᓯᓂᐊᖅᑐᑦ ᐅᖅᓱᐊᓗᒃᑐᓗᐊᖅᑐᑦ ᐊᐅᓚᑎᖏᑦ 
ᓄᑖᖑᓂᖅᓴᓂ, ᐊᑐᑦᑎᐊᕐᓂᖅᓴᐅᓲᓂᓗ, ᕿᓂᒃᑲᓐᓂᖁᓪᓗᒋᓪᓗ 
ᓴᓗᒪᓂᖅᓴᓂᒃ, ᐅᖅᓱᐊᓗᖕᒧᓪᓗ ᐃᓚᐅᖅᑐᕈᑕᐅᔪᓐᓇᖅᑐᓂᒃ ᐊᒻᒪᓗ 
ᖃᓄᖅ ᐱᐅᓯᒋᐊᖅᑎᑦᑎᔪᓐᓇᕐᒪᖔᑕ ᐃᓱᒪᒃᓴᖅᓯᐅᕈᑕᐅᖏᓐᓇᕐᓂᐊᖅᐳᑦ 
ᐅᖅᓱᐊᓗᖕᒨᖅᑐᑦ ᐊᐅᓚᐅᑎᖏᓐᓂ.

ᐊᓯᖏᓐᓂ ᐆᒻᒪᖁᑎᓂᒃ ᐊᑐᕐᓂᖅ ᐆᓇᖅᑐᓕᐅᕈᑎᒃᓴᓄᑦ 
ᐅᖅᑰᓴᐅᑎᓄᓪᓗ
ᓄᓇᕗᑦ ᒐᕙᒪᖓᑦ ᑲᔪᓯᑎᑦᑎᓂᐊᖅᐳᖅ ᐆᒃᑐᕋᐅᑕᐅᓯᒪᔪᓂ 
ᑕᑯᒃᓴᐅᑎᑦᑎᖃᑦᑕᕐᓂᕐᒥᒃ ᐊᔾᔨᒌᖏᑦᑐᑦ ᐊᑐᒐᒃᓴᐅᖕᒪᖔᑕ ᐆᖅᑰᓴᐅᑎᓄᑦ ᐊᒻᒪᓗ 
ᐆᓇᖅᑐᓕᐅᕈᑎᓄᑦ. 

ᓯᕿᓂᐅᑉ ᐊᑭᖕᒥᖕᓂᖓᓂ ᐆᒻᒪᖁᑎᖃᕐᓂᖅ ᐊᒻᒪᓗ ᐊᑭᓐᓇᖃᕐᓂᖅ•	

	 ᐆᒃᑐᕋᐅᑎᖓ ᑕᑯᒃᓴᐅᑎᑦᑎᓂᐊᕐᒪᑦ ᖃᓄᖅ ᐱᔪᓐᓇᖅᑎᒋᖕᒪᖔᑕ ᐊᒻᒪᓗ 
ᑮᓇᐅᔭᑎᒍᑦ ᐱᐅᓂᖅᓴᐅᒐᔭᕐᒪᖔᑦ ᓯᕿᓂᑉ ᐊᑭᖕᒥᓂᖓᓂ ᖃᐅᒪᓂᖓᓂᓗ 
ᐊᑐᕐᓗᓂ ᐃᒥᕐᒥ ᐆᓇᖅᑐᓕᐅᕈᑎᖃᕐᓂᖅ ᐊᒻᒪᓗ ᐊᑭᓐᓇᖃᕐᓂᖅ 
ᓯᕿᓂᕐᒥᖔᖅᑐᒥ ᐆᒻᒪᖁᑎᓕᐅᕈᑎᒥ ᐅᑭᐅᖅᑕᖅᑐᒥ. ᑕᒪᒃᑯᐊ ᐊᑐᖅᑕᐅᔪᑦ 
ᐆᓇᖅᑐᓕᐅᕈᑎᒋᔭᐅᓂᐊᖅᐳᑦ ᐊᖏᔪᑲᓪᓚᒥ ᐆᓇᖅᑐᒥ ᐊᑐᖃᑦᑕᕆᐊᖃᖅᑐᑦ. 
ᒐᕙᒪᒃᑯᑦ ᖃᐅᔨᓴᕐᓂᐊᕆᕗᑦ ᐱᕕᖃᖅᑎᑕᐅᖁᓗᒋᑦ ᖃᐅᔨᓴᕐᓂᕐᒥᒃ 
ᓯᕿᓂᕐᒥᖔᖅᑐᓂᒃ ᐆᒻᒪᖁᑎᓂᒃ ᑐᖁᐃᕕᕋᓛᑦ ᐊᒻᒪᓗ ᐊᓄᕆᒧᑦ 
ᐆᒻᒪᖁᑎᓕᐅᕈᑎᑦ ᐊᑐᒐᒃᓴᐅᖕᒪᖔᑕ ᐅᑭᐅᖅᑕᖅᑐᒥ.

ᐆᒻᒪᖁᑎᖃᕐᓂᖅ ᐊᒥᐊᒃᑯᕐᓗᑯᓂ ᐊᑐᖏᑦᑐᓂᓗ
ᖁᓪᓕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᖓ ᐆᒻᒪᖁᑎᓂᒃ ᐊᑐᕐᓂᕆᕙᒃᑕᒥᓂ 
ᐱᓂᖅᓴᐅᓇᓱᖕᓂᐊᕆᕗᑦ ᐅᑯᓂᖓ ᐊᑐᐊᒐᕐᓂ ᐊᑐᕐᓗᑎᒃ.

ᖁᓪᓕᒃᑯᑦ ᐊᖏᕐᕋᕆᔭᐅᔪᓂ ᐅᖅᑰᓴᐅᑎᖃᕈᑎᒃᓴᖏᓐᓄᑦ•	

	 ᖁᓪᓕᒃᑯᑦ ᑲᔪᓯᓂᖃᑦᑎᐊᖅᐸᑦ ᐊᖏᒡᓕᒋᐊᖅᑎᑦᑎᓂᐊᖅᐳᑦ, 
ᐅᖅᑰᓴᐅᑎᐅᖁᓪᓗᒋᑦ ᐊᑐᖅᑕᐅᖏᓐᓂᕐᓗᑯᑦ ᓄᓇᓕᓕᒫᓂ ᑕᐃᒪᓐᓇ ᐊᑭᖓ 
ᐊᒻᒪᓗ ᐊᕙᑎᑦᑎᓐᓄᑦ ᐱᐅᓂᖅᓴᐅᔭᕌᖓᑕ ᒥᒃᓯᖃᕌᖓᑕᓗ. ᐊᒻᒪᑦᑕᐅᖅ, 
ᓄᓇᕗᑦ ᒐᕙᒪᖓᓐᓂ ᐊᑕᐅᑦᑎᑰᖃᑎᖃᕐᓗᑎᒃ, ᓇᓗᓇᐃᖅᓯᓂᐊᖅᐳᑦ ᐊᒻᒪᓗ 
ᐱᓇᓱᐊᕐᓗᑎᒃ ᓇᐅᒃᑯᑦ ᓇᒥᓗ ᑕᐃᒪᐃᓕᐅᖅᑐᒃᓴᐅᖕᒪᖔᕐᒥᓂ. 

ᐆᒻᒪᖁᑎᖃᕐᓂᖅ ᕼᒻᓚᒃᑯᑦ ᐊᒃᑕᑯᖏᓐᓂ (ᐊᑐᖏᑕᖏᓐᓂ)•	

	 ᓄᓇᕗᑦ ᒐᕙᒪᖓ ᖃᐅᔨᕆᐊᕐᓂᐊᕆᕗᖅ ᐊᑐᒐᒃᓴᐅᖕᒪᖔᑦ ᒥᑭᑦᑐᓂᒃ 
ᐅᒻᒪᖁᑎᓕᐅᕐᓂᖃᕈᓐᓇᕐᒪᖔᑕ ᐊᒃᑕᑯᓂ ᓄᓇᕗᒥ. ᖃᐅᔨᓴᕐᓂᖏ ᐊᑐᕐᓗᒋᑦ 
ᐱᐅᒃᐸᑦ, ᓄᓇᕗᑦ ᒐᕙᒪᖓ ᐆᒃᑐᕋᕐᓂᖃᕐᓂᐊᖅᐳᑦ ᐊᑕᐅᓯᕐᒥ ᓄᓇᓕᐅᔪᒥ.

ᐱᒋᐊᕈᑎ
ᐃᒡᓗᓄᑦ 

ᐅᖅᑰᓴᐅᑎᖃᕈᑎᒃᓴᑎᒍᑦ, 
ᖁᓪᓗᒃᑯᑦ 

ᒥᑭᒡᓕᒋᐊᖅᓯᓯᒪᕗᑦ 
ᐅᖅᓱᐊᓗᒃᑐᕐᓂᕐᒥᓂ 

ᐃᖃᓗᖕᓂ ᑲᖏᖅᖠᓂᕐᒥᓗ 
2 ᒥᓕᐊᓐ ᖃᓪᓗᑎᕋᓚᓂᒃ 
ᑕᐃᒪᐃᓕᐅᕐᓂᕐᒥᑎᒍᑦ.

ᑐᕌᒐᖓ

ᒥᑭᓐᓂᖅᓴᕈᖅᑎᒋᐊᕐᓗᒍ ᓄᓇᕗᑉ ᐊᑐᓗᐊᖃᑦᑕᕐᓂᖓ 
ᑎᑭᓵᕆᔭᐅᔭᕆᐊᓕᖕᓂ ᐅᖅᓱᐊᓗᖕᓂ ᑕᒪᒃᑯᐊ 
ᐊᑐᕐᓂᖅᓴᕈᖅᑎᒋᐊᕐᓗᒋᑦ ᓄᖑᑲᐅᑎᒋᔭᖏᓐᓂᖅᓴᑦ 
ᐆᒻᒪᖁᑎᑦ ᒐᕙᒪᒃᑯᑦ ᐊᑐᐊᒐᓕᒫᖏᓐᓂ.

ᓄᖑᓗᐊᖏᓐᓂᖅᓴᓂ ᐆᒻᒪᖁᑎᓂ ᐊᑐᕐᓂᕐᒧᑦ 
ᐊᑐᐊᒐᖃᕐᓂᖅ
ᓄᓇᕗᑦ ᒐᕙᒪᖓ ᕿᒥᕐᕈᓂᐊᖅᐳᖅ ᐊᑐᐊᒐᓪᓗᐊᑕᕆᔭᖏᓐᓂ ᐆᒻᒪᖁᑎᓄᑦ 
ᐊᒃᑐᐃᓂᖏᓐᓄᑦ ᐊᒻᒪᓗ ᐊᓯᔾᔨᕐᓗᒋᑦ ᑎᓕᐅᕈᑎᖃᕐᓂᖅᓴᐅᓕᕐᓂᐊᕐᒪᑕ 
ᐊᑐᑦᑎᐊᕐᓂᖅᓴᐅᓇᓱᖕᓂᕐᒥ ᐊᒻᒪᓗ ᐊᓯᖏᓐᓂ ᐊᑐᖔᖃᑦᑕᕐᓂᕐᒥᒃ. 

ᓄᓇᕗᒥ ᐆᒻᒪᖁᑎᑐᕐᓂᖏᓐᓄᑦ ᖃᐅᔨᒪᔾᔪᑎᒃᓴᑦ ᓄᐊᑕᐅᓂᖏᑦ•	

	 ᓄᓇᕗᑦ ᒐᕙᒪᖓ ᐋᖅᑭᒃᓯᓂᐊᖅᐳᖅ ᐆᒻᒪᖁᑎᓂᒃ ᐊᑐᕐᓂᕐᒧᑦ 
ᖃᐅᔨᒪᔾᔪᑎᒃᓴᒥ ᓄᐊᑦᑎᓂᕐᒥᒃ ᑕᒪᒃᑯᐊ ᖃᐅᔨᒪᔾᔪᑎᒃᓴ 
ᐊᑐᐃᓐᓇᐅᓂᖅᓴᐅᖁᓪᓗᒋᑦ ᒥᒃᓯᖃᕐᓂᖅᓴᐅᔪᓂ ᐆᒻᒪᖁᑎᓕᕆᓂᕐᒧᑦ 
ᐊᑐᐊᒐᓕᐅᕈᑎᖃᕐᓂᕐᒥᒃ, ᓇᓗᓇᐃᖅᑕᐅᖁᓪᓗᒋᓪᓗ ᓇᓗᓇᒃᑯᑕᒃᓴᑦ 
ᖃᓄᐃᓕᕐᒪᖔᕐᒥᓂ, ᐊᒻᒪᓗ ᐅᔾᔨᖅᓲᑎᒋᖁᓪᓗᒍ ᐅᓂᒃᑳᕆᖃᑦᑕᖁᓪᓗᒍᓗ 
ᓄᓇᕗᒥ ᖃᓄᑎᒋ ᐆᒻᒪᖁᑎᓂᒃ ᐊᑐᖅᑎᒋᓂᖓ ᐸᕐᓇᒃᑕᐅᓯᒪᔪᖁᑎᖏᑎᒍᑦ 
ᒥᓂᔅᑕᐅᑉ ᐅᓂᒃᑳᕆᖃᑦᑕᕐᓂᐊᕐᒪᒋᑦ ᒪᓕᒐᓕᐅᕐᕕᐅᑉ ᐃᓗᐊᓂ. ᑕᒪᓐᓇ 
ᑐᙵᕕᓕᐊᕈᑕᐅᓂᐊᖅᑐᖅ ᓄᓇᕗᒥ ᐆᒻᒪᖁᑎᓕᕆᓂᕐᒧᑦ ᐱᓕᐅᓯᐊᒃᓴᐅᔪᓂ 
ᐃᓕᓴᖅᓯᓂᕐᒧᑦ. 

ᐊᑭᑐᓗᐊᖏᓐᓂᖅᓴᒥ ᐆᒻᒪᖁᑎᓄᑦ ᑮᓇᐅᔭᑦ•	

	 ᓄᓇᕗᑦ ᒐᕙᒪᖓ ᐆᒻᒪᖁᑎᓄᑦ ᐃᑲᔪᕈᑎᖏᑦ ᖃᓕᕇᕈᓘᔭᕐᒪᑕ 
ᐊᒻᒪᓗ ᐱᑐᐃᓐᓇᐅᓗᐊᕋᑎᒃ, ᐊᔪᕐᓇᕈᑎᒋᖃᑦᑕᒪᒍ 
ᖃᐅᔨᒪᓇᓱᑦᑎᐊᕆᐊᒃᓴᖏᑦ ᐊᒻᒪᓗ ᓇᒧᖓᖅᐸᓪᓕᐊᓂᖏᑦ 

ᓵᑉᑕ 5 - ᑲᒪᑦᑎᐊᕐᓂᖅᓴᐅᓂᕐᒥ ᐃᓕᖅᑯᓯᖃᕐᓂᖅ

ᐃᑲᔪᕈᑕᐅᔪᑦ. ᑕᐃᒪᐃᓐᓂᖓᓄᑦ, ᖃᓄᑎᒋᓪᓗᐊᖅ ᐊᑐᖅᑎᒋᖕᒪᖔᑕ 
ᑮᓇᐅᔭᓂᒃ ᐃᑲᔪᕈᑎᓄᑦ ᖃᐅᒻᒪᖁᑎᓅᖓᔪᓄᑦ ᓇᓗᓇᕈᑎᒋᕙᐅᒃ.  
ᓄᓇᕗᒻᒥᐅᑦ ᖃᐅᔨᒪᓪᓚᕆᖏᒻᒪᑕ ᖃᓄᑎᒋ ᐃᑲᔪᖅᑕᐅᑎᒋᖕᒪᖔᑕ 
ᖃᓕᕇᕈᓗᔭᕐᓂᖏᓐᓄᑦ ᐃᑲᔪᑎᐅᔪᑦ. ᖃᐅᔨᒪᔭᐅᓗᐊᖏᓐᓂᖏᑦ 
ᐃᑲᔪᖅᑕᐅᕐᔪᐊᕈᑎᖏᓐᓄᑦ ᐱᔾᔪᑎᑕᐅᓗᐊᖑᖃᑦᑕᖅᐳᖅ ᒐᕙᒪᒃᑯᑦ 
ᐊᔭᐅᖅᑕᐅᓂᖏᑦ ᐃᑲᔪᒃᑲᓐᓂᖁᔭᐅᓪᓗᑎᒃ ᐊᑭᑦᑐᕆᐊᕐᓂᖅᑕᖃᕌᖓᑦ, ᓱᕐᓗ 
ᑕᐃᒪᐃᖃᑦᑕᖅᓯᒪᓂᖓ ᐊᕐᕋᒍᓂ ᐊᑐᖅᓯᒪᔭᑦᑎᓐᓂ.

	 ᐊᑭᑐᓗᐊᖏᔾᔪᑎᒃᓴᓄᑦ ᑮᓇᐅᔭᓂᒃ ᐱᑕᖃᖅᐸᑦ 
ᖃᐅᔨᒪᔭᐅᒋᐊᕐᓂᖅᓴᐅᔪᓐᓇᕋᔭᖅᑐᑦ ᐊᑐᕐᓂᖏᑦ ᐊᒻᒪᓗ ᖃᓄᖅ 
ᓇᒧᖓᖅᐸᓪᓕᐊᓂᖏᓪᓗ. ᑲᒪᒋᔭᐅᓂᖏᑦᑕᐅᖅ ᑐᕋᑲᐅᑎᒋᔪᒥᒃ ᐊᒻᒪᓗ 
ᐊᓯᖏᑎᒍᑦ ᐃᑲᔪᕈᑎᐅᔪᖅᑎᒍᑦ.

ᐆᒻᒪᖁᑎᓄᑦ ᐃᑲᔪᕈᑎᑦ ᐋᖅᑭᒃᓯᒪᓂᖓ•	

	 ᐆᒻᒪᖁᑎᓄᑦ ᐃᑲᔪᕈᑎᒃᓴᓄᑦ ᐱᓕᕆᐊᓕᑦ ᑲᑎᒪᔨᕋᓛᑦ ᓴᖅᑭᑕᐅᓂᐊᖅᐳᑦ 
ᓇᓗᓇᐃᖅᓯᔨᐅᖁᓪᓗᒋ5 ᐊᒻᒪᓗ ᐊᑐᓕᖁᔭᖏᓐᓂ ᑐᑭᑖᖁᓪᓗᒋᑦ 
ᐊᑐᐊᒐᐃᑦ ᐊᓯᔾᔨᖅᑕᐅᔪᓐᓇᕋᔭᖅᑐᑦ ᑎᓕᐅᕆᔾᔪᑎᖃᕐᓂᖅᓴᐅᖁᓪᓗᒋᑦ 
ᐆᒻᒪᖁᑎᓂᒃ ᐊᑐᖏᓐᓂᖅᓴᐅᖁᔨᓂᕐᒧᑦ ᐊᒻᒪᓗ ᓱᕈᐃᓗᐊᖏᓐᓂᖅᓴᐅᔪᓂᒃ. 
ᓈᒻᒪᓈᕌᖓᑦᑕᐅᖅ, ᐃᓚᖏᑦ ᐊᑐᖅᑐᓄᑦ ᐃᑲᔪᑎᐅᔪᑦ 
ᑲᔪᖏᖅᓴᐃᔾᔪᑎᑕᐅᒋᐊᒃᑲᓐᓂᖃᑦᑕᕐᓂᐊᖅᐳᑦ ᑕᒪᒃᑯᐊ 
ᐊᓯᔾᔨᖅᐸᓪᓕᐊᔭᐅᓂᖏᓐᓄᑦ. ᑲᑎᒪᔨᕋᓛᑦ ᐊᑐᓕᖅᑕᐅᕙᓪᓕᐊᓂᖓᓄᑦ 
ᐋᖅᑭᒃᓱᐃᓂᐊᕆᕗᑦ ᖃᓄᐃᓕᐅᕈᓐᓇᕐᓂᖏᑦ ᓇᓗᓇᐃᖅᓯᒪᓗᑎᒃ 
ᐊᒻᒪᓗ ᐊᑑᑎᔪᓐᓇᕐᓂᖏᑦ ᐆᒃᑐᕋᐅᑎᑎᒍᑦ. ᐆᒻᒪᖁᑎᓄᑦ ᐃᑲᔪᑎᐅᔪᑦ 
ᐋᖅᑭᒃᓯᒪᓂᖓᑦᑕᐅᖅ ᐋᖅᑭᒋᐊᖅᑕᐅᓂᐊᕆᕗᖅ ᑲᔪᓯᓂᖃᑦᑎᐊᖁᓪᓗᒋ5 
ᐆᒃᑐᕋᐅᑎᐅᔪᑦ.

ᐱᒋᐊᕈᑎ
ᓄᓇᕗᑦ ᒐᕙᒪᖓ 

ᓇᓗᓇᐃᖅᓯᓂᐊᖅᐳᖅ 
ᒪᓕᒐᕐᒥ 

ᐊᑭᑦᑐᓗᐊᖏᔾᔪᑎᒃᓴᓄᑦ 
ᑮᓇᐅᔭᕐᒥ ᓄᕕᐱᕆ 
1, 2007ᒥ. ᑮᓇᐅᔭᑦ 

ᐊᑐᐃᓐᓇᕈᖅᑕᐅᓂᐊᖅᐳᑦ 
ᐊᓯᐊᒍᑦ ᐆᒻᒪᖁᑎᓂᒃ 
ᐊᑐᕈᑎᓄᑦ ᐊᒻᒪᓗ 

ᐊᑐᑦᑎᐊᕐᓂᖅᓴᐅᔪᓄᑦ 
ᑐᕌᒐᔪᓄᑦ. ᐊᒻᒪᑦᑕᐅᖅ, 
ᖃᐅᔨᓴᖅᑕᐅᓂᐊᕆᕗᑦ 

ᖃᓄᑎᒋ ᐃᑲᔪᖅᑎᒋᓂᖓ 
ᑕᒪᑐᒪ.

ᐃᒪᓐᓇ ᑐᓴᓚᐅᖅᐳᒍᑦ: ᐱᖃᑕᐅᔪᑦ ᐅᖃᓚᐅᖅᐳᑦ ᒫᓐᓇ 
ᐃᑲᔫᑕᐅᔪᖅ ᐊᑐᓗᐊᕐᓂᕐᒥᒃ ᑎᓕᐅᕆᓂᖅᓴᐅᖁᔨᖕᒪᑦ 
ᐊᒻᒪᓗ ᐊᑐᑦᑎᐊᕐᓂᖅᓴᐅᔪᓂ ᐱᖁᔨᖏᓐᓂᖅᓴᐅᖁᔨᓪᓗᓂ 
ᐊᒻᒪᓗ ᐱᐅᓂᖅᓴᓂ ᐊᑐᕐᓂᖅᓴᐅᔪᓂ, ᐃᑲᔪᖅᓱᐃᑦᑎᐊᓚᐅᖅᑐᑦ 
ᐆᒃᑐᕋᐅᑕᐅᔪᓂ ᖃᐅᔨᓴᖁᓪᓗᒋᑦ ᓄᑖᒥ 
ᐃᑲᔪᕐᓂᐅᒐᔭᖅᑐᓂᒃ.

ᓄᓇᕗᒥ ᖃᐅᔨᒋᐊᕐᕕᒃ ᐆᒻᒪᖁᑎᓕᕆᓂᕐᒧᑦ•	

	 ᓄᓇᕗᑦ ᒐᕙᒪᖓ ᕿᒥᕐᕈᓯᒋᐊᕐᓂᐊᖅᐳᖅ ᐅᓂᒃᑳᖃᖃᑦᑕᕐᓂᕐᒥᒃ ᓄᓇᕗᒥ 
ᐆᒻᒪᖁᑎᓕᕆᓂᕐᒧᑦ ᖃᐅᔨᒋᐊᕐᕕᐅᔪᒥ ᐊᒻᒪᓗ ᑮᓇᐅᔭᖃᖅᑎᑕᐅᓂᖓᓄᑦ 
ᖃᓄᕐᓗ ᐱᓕᕆᖃᑎᖃᕐᒪᖔᑦ ᓄᓇᕗᑦ ᒐᕙᒪᖓᓐᓂ, ᖁᓪᓕᖅ 
ᐆᒻᒪᖁᑎᓕᕆᓂᕐᒧᑦ ᑯᐊᐳᕇᓴᐅᔪᖅ ᐊᒻᒪᓗ ᑲᓇᑕᑉ ᒐᕙᒪᑐᖃᒃᑯᖏᓐᓂ. 
ᕿᒥᕐᕈᓂᖅᑕᐅᖅ ᑕᑯᒋᐊᕐᓂᐊᕆᕗᖅ ᐱᓕᕆᖃᑎᖃᕈᒪᓂᖅᓴᐅᓂᕐᒥᒃ 
ᒐᕙᒪᒃᑯᑦ ᑎᒥᖁᑎᒋᖏᑕᖏᓐᓂ.

ᐅᖅᓱᐊᓗᓕᕆᔨᒃᑯᑦ ᐊᒻᒪᓗ ᖁᓪᓕᖅ ᐆᒻᒪᖁᑎᓕᕆᓂᕐᒧᑦ ᑯᐊᐳᕇᓴᓐ•	

	 ᖁᓪᓕᒃᑯᑦ ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᓯᖅᑎᑦ 
ᑕᑯᒋᐊᒃᑲᓐᓂᕋᓱᐊᕐᒪᑕ ᐱᓕᕆᓂᕆᖃᑦᑕᖅᑕᖓᓂ ᐊᒻᒪᓗ 
ᐃᖅᑲᓇᐃᔭᖃᖃᑎᖃᑦᑕᕐᓂᕐᒥᓂᒃ ᖁᓪᓕᒃᑯᓐᓂ ᐊᒻᒪᓗ 
ᐅᖅᓱᐊᓗᓕᕆᔨᒃᑯᓐᓂ. ᓇᓗᓇᐃᓐᓇᐅᔭᕐᓂᖓ ᐊᒻᒪᓗ 
ᐊᑭᑐᓂᐊᓗᖏᑦ ᓯᓚᕐᔪᐊᕐᒥ ᐅᖅᓱᐊᓗᐃᑦ ᐊᐅᓚᓂᕆᔭᐅᔪᓂ 
ᑕᑯᒋᐊᒃᑲᓐᓂᕈᑕᐅᖏᓐᓇᐅᔭᕐᒪᑕ, ᐋᖅᑭᒋᐊᖅᓯᔭᕆᐊᖃᓲᖑᓪᓗᑕᓗ 
ᐊᑲᐅᓂᖅᓴᒧᑦ, ᑕᒪᒃᑯᐊ ᐊᒃᓱᕈᕐᓇᓗᐊᖁᓇᒋᑦ ᐊᒻᒪᓗ ᒪᓕᒃᓯᓐᓇᕐᓗᒋᑦ 
ᐅᖅᓱᐊᓗᒃᓴᑦ ᐱᕙᓪᓕᐊᓂᖏᑦ ᐊᒻᒪᓗ ᐊᑭᖏᓐᓄᑦ ᖃᓄᐃᓐᓂᐅᖃᑦᑕᖅᑐᑦ.

ᑯᕕᑦᑕᐃᓕᒍᑎᓄᑦ ᐊᑐᐊᒐᖅ•	

	 ᐊᕙᑎᓕᕆᔨᒃᑯᑦ ᐱᓕᕆᕕᖓ ᐅᖅᓱᐊᓗᓕᕆᔨᒃᑯᓐᓂ ᐊᒻᒪᓗ 
ᐆᒻᒪᖁᑎᓕᕆᓂᕐᒧᑦ ᐱᓕᕆᐊᓖᑦ ᐃᖅᑲᓇᐃᔭᖃᑎᖃᕐᓂᐊᖅᐳᑦ 
ᐃᓕᓴᐃᖏᓐᓇᖁᓪᓗᒋᑦ ᐊᒻᒪᓗ ᓴᓇᕐᕈᑎᖃᐅᕐᓂᖅᓴᐅᖁᓪᓗᒋᑦ 
ᑯᕕᓐᓇᖏᑦᑐᓂᒃ ᓄᓇᕗᒥ. ᐃᓚᖓᑦ ᐃᓱᒪᒋᔭᐅᔪᖅ ᑖᒃᑯᐊ 
ᐊᑭᑦᑐᕋᐅᑎᓂᕐᒥᒃ ᓵᓚᖃᖅᑐᑦ ᐅᖅᓱᐊᓗᓕᕆᔨᐅᖁᓪᓗᒋᑦ 
ᖃᐅᔨᒪᓂᖃᑦᑎᐊᖁᓪᓗᒋᑦ ᖃᓄᖅ ᓵᑕᒃᑕᐅᒐᔭᕐᓂᖏᓐᓂ ᐅᖅᓱᐊᓗᖕᒥ 
ᑯᕕᔪᖃᕐᓂᖅᐸᑦ, ᐃᖅᑲᓇᐃᔭᖅᑎᖏᓪᓗ ᐃᓕᓐᓂᐊᖅᓯᒪᓂᖃᑦᑎᐊᖁᓪᓗᒋᑦ 
ᖃᓄᐃᓕᐅᕆᐊᖃᕐᒪᖔᕐᒥᓂ ᑯᕕᔪᖃᖅᑐᕕᓂᐅᑐᐊᖅᐸᑦ ᐊᒻᒪᓗ 
ᑯᕕᑎᑦᑎᑦᑕᐃᓕᓂᕐᒧᑦ.

ᐱᒋᐊᕈᑎ
2006ᖑᑎᓪᓗᒍ, 

ᖁᓪᓕᒃᑯᑦ 
ᐊᓚᒃᑲᐃᓚᐅᕐᒪᑕ 

ᓄᓇᕗᒥ 
ᐆᒻᒪᖁᑎᓕᕆᓂᕐᒧᑦ 
ᖃᐅᔨᒋᐊᕐᕕᐅᔪᒥ 

ᑕᒪᒃᑯᐊ 
ᐊᑐᓗᐊᖏᓐᓂᖅᓴᐅᔪᑦ 

ᐊᒻᒪᓗ ᐊᓯᖏᑦ 
ᐊᑐᖅᑕᐅᔪᓐᓇᖅᑐᑦ 

ᓄᓇᕗᒥᐅᓄᑦ 
ᖃᐅᔨᒪᔭᐅᓕᒃᑲᓐ-

ᓂᖁᓪᓗᒋᑦ.

ᑐᕌᒐᖓ

ᓄᓇᕗᑦ ᒐᕙᒪᖓ ᐋᖅᑭᒃᓱᐃᓂᐊᖅᐳᖅ ᖃᐅᔨᓴᐃᓐᓇᕐᓗᒍᓗ 
ᓄᓇᕗᒥ ᓄᖑᔪᐃᑦᑐᓕᕆᓂᕐᒧᑦ, ᐅᖅᓱᐊᓗᒃᓯᐅᕐᓂᕐᒧᑦ 
ᐊᒻᒪᓗ ᓄᓇᒥᖔᖅᑐᑦ ᐳᓪᓚᓕᕆᓂᕐᒥ ᐱᕙᓪᓕᐊᓂᖏᑦ 
ᐊᕙᑎᑦᑎᓐᓄᑦ ᐱᐅᔫᖁᓪᓗᒋᑦ ᐊᒻᒪᓗ ᑮᓇᐅᔭᑎᒍᑦ 
ᐊᔪᕐᓇᖏᓐᓂᖅᓴᐅᖁᓪᓗᒋᑦ.

ᓄᖑᔪᐃᑦᑐᖅ
ᓄᖑᔪᐃᑦᑑᑉ ᐊᑭᖓ ᓯᓚᕐᔪᐊᕐᒥ ᒪᕐᕈᐃᖅᓲᑎᓪᓗᖓᓂ ᐊᑭᑦᑐᖅᓯᒪᓕᕐᒪᑦ 
ᐊᕐᕋᒍᔪᒥ, ᐱᔪᒪᔭᐅᓂᖅᓴᐅᓕᕐᓂᖓ ᐆᑕᕐᓇᖅᑐᖅ ᓴᕕᕋᔭᖅ ᐊᑐᖅᑕᐅᖃᑦᑕᕐᒪᑦ 
ᓄᖑᔪᐃᑦᑐᓂ ᐊᐅᓚᐅᑎᖃᕐᕕᐅᔪᓂ. ᐃᓱᒫᓗᒍᑎᑦ ᓯᓚᑉ ᐊᓯᕈᖅᐸᓪᓕᐊᓂᖓᓂ 
ᓯᓚᒧᑦ ᐃᓯᐊᕿᓂᕐᓗᒍᑕᐅᔪᓂᖔᖅᑐᓂᒃ ᐅᖅᓱᐊᓗᑉ ᐃᓯᐊᕿᓂᖓᓄᑦ 
ᐱᔪᒪᓕᕈᑕᐅᕙᓪᓕᐊᖕᒪᑦ, ᑲᓇᑕᐅᓪᓗ ᐃᓗᐊᓂ, ᐊᖏᒡᓕᒋᐊᖅᓯᓂᕐᒧᑦ 
ᓄᖑᔪᐃᑦᑐᑎᒍᑦ ᐆᒻᒪᖁᑎᓕᐅᕐᓂᕐᒥᒃ. ᓄᖑᔪᐃᑦᑐᑎᒍᑦ ᐆᒻᒪᖁᓯᐅᕐᕕᐅᔪᑦ 
ᐃᓯᐊᕿᓂᕐᓗᒃᑎᓂ ᓯᓚᒧᑦ ᐱᖃᑦᑕᖏᒻᒪᑕ, ᑭᓯᐊᓂ ᐊᑦᑕᓇᖅᑐᒥᒃ ᐆᑕᕐᓇᖅᑐᒥ 
ᒪᕐᓗᑯᖃᓲᖑᓪᓗᑎᒃ.
 
ᓄᖑᔪᐃᑦᑐᑦ ᐊᑭᑐᑎᓪᓗᒋᑦ ᓄᑖᓂᓗ ᐅᔭᕋᒃᓯᐅᒐᒃᓴᓄᑦ ᐱᑕᖃᓗᐊᖅᑎᓐᓇᒍ 
ᓄᓇᕐᔪᐊᕐᒥ, ᓄᓇᕗᒥ ᓄᖑᔪᐃᑦᑐᖁᑎᖏᑦ ᑕᑯᒥᓇᕆᔭᐅᑦᑎᐊᕐᒪᑕ 
ᓄᖑᔪᐃᑦᑐᖅᓯᐅᖅᑎᓄᑦ. ᓄᓇᕗᑦ ᒐᕙᒪᖓ ᒫᓐᓇᕋᑖᖅ ᑐᙵᕕᒋᓂᐊᖅᑕᖏᓐᓂ 
ᓄᐃᑦᑎᕋᑖᓚᐅᖅᐳᑦ ᐊᕙᑎᑦᑎᓐᓄᑦ ᓱᒃᑯᐃᓗᐊᕈᑕᐅᖁᓇᒋᑦ ᐊᒻᒪᓗ 
ᐃᑲᔪᑎᖃᕐᓂᖅᓴᐅᖁᓪᓗᒍ ᓄᖑᔪᐃᑦᑐᓕᕆᓂᖅ ᓄᓇᕗᒥᐅᓂᒃ.

ᐃᒪᓐᓇ ᑐᓴᓚᐅᖅᐳᒍᑦ: ᐱᖃᑕᐅᔪᑦ ᑕᒪᑐᒥᖓ 
ᓄᖑᒧᐃᑦᑐᓕᕆᓂᕐᒥᒃ ᖃᐅᔨᓴᖅᑕᐅᖁᔨᓚᐅᖅᐳᑦ 
ᐊᑯᓯᒪᔪᒥᒃ ᐱᑕᖃᕐᕕᒃᓴᐅᖕᒪᖔᑦ, ᑭᓯᐊᓂ 
ᑲᔪᓯᑎᑕᐅᖁᓇᒍ ᑕᒪᒃᑯᐊ ᐱᑕᖃᖅᑎᑕᐅᓂᖏᑦ 
ᐊᒻᒪᓗ ᒪᕐᓗᑯᒃᓴᖏᓐᓄᑦ ᖃᓄᖅ ᑲᒪᖃᑦᑕᕐᓂᐊᕐᓂᖏᑦ 
ᓇᓗᓇᐃᖅᓯᒪᑦᑎᐊᓕᖅᐸᑕ.

ᐅᖅᓱᐊᓗᒃᓴᖅᓯᐅᕐᓂᖅ
ᓄᓇᕗᑦ 5ᒥᒃ 15%-ᒧᑦ, ᑕᐃᒪᓐᓇᑎᒋ, ᑲᓇᑕᒥ ᖃᐅᔨᒪᔭᐅᖕᒪᑦ 
ᐅᖅᓱᐊᓗᒃᓴᖃᖅᑎᒋᓂᖓᓂᒃ. ᐊᑭᑐᓂᖏᑦ ᓯᓚᕐᔪᐊᕐᒥ 
ᐱᔪᒥᓇᕈᑎᒋᔭᐅᕙᓪᓕᐊᖕᒪᑦ ᐅᖅᓱᐊᓗᒃᓯᐅᕐᕕᒃᓴᐅᒋᐊᒃᓴᖓᓂ ᐊᒻᒪᓗ 
ᐅᖅᓱᐊᓗᒃᓯᐅᕐᕕᐅᒃᐸᑦ ᑮᓇᐅᔭᑎᒍᑦ ᐱᔭᒃᓴᕈᕋᔭᕆᐊᒃᓴᖓ.  

ᐊᑐᐊᒐᖅᑎᒍᑦ ᖃᓄᐃᓕᐅᕈᑕᐅᕙᓪᓕᐊᓂᖏᑦ

ᐊᑐᐊᒐᖅᑎᒍᑦ ᖃᓄᐃᓕᐅᕈᑕᐅᔪᓐᓇᕐᓂᖏᑦ ᖃᑦᓯᑲᓪᓚᑦ ᒫᓐᓇ 
ᐱᓕᕆᐊᖑᕙᓪᓕᐊᖕᒪᑕ ᑕᒪᒃᑯᐊ ᐱᕚᓪᓕᕐᓂᖃᖁᓪᓗᒋᑦ ᓄᖑᔪᐃᑦᑐᓕᕆᓂᖅ, 
ᐅᖅᓱᐊᓗᒃᓯᐅᒐᒃᓴᖅᓯᐅᕐᓂᕐᓗ ᐊᑐᖅᑕᐅᓯᒋᐊᖅᐸᑦ ᓄᓇᕗᒥᐅᓄᑦ ᐊᒻᒪᓗ 
ᑲᒪᒋᔭᐅᓂᖃᖁᓪᓗᒋᑦ ᒥᒃᓯᖃᑦᑎᐊᖅᑐᒥ ᐱᑦᑎᐊᕐᓂᒃᑯᓪᓗ.

ᐱᔪᓐᓇᕐᓂᕐᒥᒃ ᑐᓂᓯᕙᓪᓕᐊᓂᕐᒧᑦ ᐊᖏᕈᑎ•	

	 ᓄᓇᕗᑦ ᒐᕙᒪᖓ ᐊᑐᐃᓐᓇᐅᓕᕐᒪᑦ ᐱᔪᓐᓇᕐᓂᕐᒥᒃ ᑐᓂᓯᔭᐅᕙᓪᓕᐊᓂᕐᒧᑦ 
ᐊᐅᕙᖃᑎᖃᕆᐊᒃᓴᖅ ᑲᓇᑕᑉ ᒐᕙᒪᖓᓐᓂ ᓄᓇᕗᑦ ᒐᕙᒪᖃᕐᕕᖓ 
ᐱᔭᕆᐊᓕᖏᓐᓂ ᐱᕚᓪᓕᕈᑎᒃᓴᖏᓐᓂᓗ ᐱᖁᓪᓗᒍ ᐊᒻᒪᓗ 
ᑲᒪᔪᓐᓇᖅᓯᖁᓪᓗᒍ ᓇᖕᒥᓂᖅ ᐅᔭᕋᖅᓯᐅᕐᓂᕐᒧᑦ ᐆᒻᒪᖁᑎᓕᕆᓂᕐᒧᓪᓗ 
ᐱᖁᑎᒋᔭᖏᓐᓂ.

ᓄᖑᔪᐃᑦᑐᓕᕆᓂᕐᒧᑦ ᑕᓯᐅᖅᓯᒍᑕᐅᓂᐊᖅᑐᑦ ᑐᙵᕕᒋᔭᐅᓗᑎᒃ•	

	 ᓄᓇᕗᑦ ᒐᕙᒪᖓ ᐋᖅᑭᒃᓱᐃᓯᒪᖕᒪᑦ ᑐᙵᕕᒋᔭᐅᔭᕆᐊᖃᕐᓂᐊᖅᑐᓂᒃ 
ᐱᕙᓪᓕᐊᓂᕆᔭᖏᑦ ᓄᖑᔪᐃᑦᑐᓕᕆᓂᐅᑉ ᐊᕙᑎᑦᑎᓐᓄᑦ ᑮᓇᐅᔭᑎᒍᓪᓗ 
ᐊᑐᕐᓂᖃᑦᑎᐊᖁᓪᓗᒋᑦ.

ᐱᕙᓪᓕᐊᓂᕐᒧᑦ ᐱᓕᕆᖃᑎᒌᖕᓂᕐᒧᑦ ᐊᖏᕈᑎᑦ•	

	 ᓄᓇᕗᑦ ᒐᕙᒪᖓ ᑲᔪᓯᓂᐊᖅᑐᖅ ᐋᖅᑭᒃᓱᐃᕙᓪᓕᐊᓂᕐᒥᓂ 
ᐱᓕᕆᖃᑎᖃᕐᓗᓂ ᐊᖏᕈᓯᐅᕐᓂᕐᒥ, ᐃᓗᐊᓃᒻᒥᓗᓂ ᐅᖅᓱᐊᓗᑉ 
ᑖᒃᓯᔭᖅᑕᐅᓂᖓᓄᑦ ᐅᑎᖅᑎᑦᑎᕕᐅᓂᖅ ᐅᔭᕋᒃᓯᐅᕐᓂᕐᒧᑦ ᐊᒻᒪᓗ 
ᐅᔭᕋᒃᓯᐅᖅᑎᑦ ᑲᒻᐸᓂᖏᑦ, ᑲᔪᖅᓴᐅᑎᖃᑦᑎᐊᖁᓪᓗᒋᑦ ᐱᕙᓪᓕᐊᑎᑦᑎᓂᕐᒧᑦ 
ᐅᔭᕋᒃᓯᐅᕐᓂᕐᒥ ᓄᓇᕗᒥ.

ᓵᑉᑕ 6 - ᓄᖑᔪᐃᑦᑐᑦ ᐊᒻᒪᓗ ᐅᖅᓱᐊᓗᓕᕆᓂᕐᒧᑦ ᐱᕙᓪᓕᐊᓂᐅᔪᑦ

ᐱᕕᒃᓴᖃᑦᑎᐊᖅᑎᓪᓗᑕ ᓱᓕᔪᓂᒃ ᐊᒻᒪᓗ ᐱᐅᔪᓂᒃ ᐊᓯᔾᔨᖅᓯᕙᓪᓕᐊᓂᕐᒧᑦ 
ᐆᒻᒪᖁᑎᓕᓂᐅᑉ ᐃᓗᐊᓂ ᐊᒃᓱᐊᓗᒃ ᐱᕕᒃᓴᑦᑎᐊᕙᖃᕋᑦᑕ, 
ᐃᓚᖓ ᐊᔪᕐᓇᕐᓂᐊᖅᑐᑦ ᐃᓱᓕᐅᕈᑎᒋᔭᕆᐊᒃᓴᖅ. ᑕᒪᒃᑯᐊ 
ᐊᑐᓕᖅᐸᓪᓕᐊᓂᖏᑦ ᖃᐅᒻᒪᖁᑎᓂᒃ ᐊᑐᖃᑦᑕᖅᑐᓄᑦ ᐃᓕᖅᑯᓯᕆᔭᖏᓐᓂ 
ᐊᓯᔾᔨᕈᑕᐅᔭᕆᐊᖃᕐᓂᐊᕐᒪᑕ, ᒐᕙᒪᒃᑯᓪᓗ ᐊᐅᓚᓂᖏᓐᓄᑦ ᐊᒻᒪᓗ 
ᐱᓕᕆᖃᑎᒌᖕᓂᕆᔭᖏᓐᓂ ᒐᕙᒪᐅᔪᑦ, ᐱᓕᕆᕕᐅᔪᑦ ᐊᒻᒪᓗ ᒐᕙᒪᒃᑯᑦ 
ᑎᒥᖁᑎᒋᔭᖏᑎᒍᑦ. ᐃᓕᓐᓂᐊᕐᓂᖅ ᖃᓄᑎᒋ ᐊᑭᖃᓪᓚᕆᖕᒪᖔᑕ 
ᖃᐅᔨᔭᐅᔭᕆᐊᖃᕐᓂᐊᕐᒪᑦ ᐊᒻᒪᓗ ᐊᕙᑎᑦᑎᓐᓄᑦ ᐊᒃᑐᐃᕙᓪᓕᐊᓂᖃᖅᑎᒋᓂᖓ 
ᖃᓄᐃᑦᑐᓂᒃ ᐊᑐᖃᑦᑕᕐᓂᑦᑎᓐᓄᑦ ᐱᒻᒪᕆᐅᓂᐊᕆᓪᓗᓂ. 

ᐊᑐᖅᑕᐅᖏᓐᓂᖅᓴᐅᓕᕐᓂᖏᑦ ᐅᖅᓱᐊᓗᐃᑦ ᓄᓇᕗᒥᐅᓄᑦ 
ᐊᕙᑎᑦᑎᓐᓄᑦ ᐱᐅᓂᖅᓴᓪᓚᕆᐅᓂᐊᕐᒪᑦ ᐊᒻᒪᓗ ᑮᓇᐅᔭᑎᒍᑦ 
ᐊᑐᖏᓐᓂᖅᓴᐅᔾᔪᑕᐅᓕᕋᔭᕆᓪᓗᓂ ᑕᒫᓂ ᓄᓇᕗᑦ 
ᐃᓗᐊᓂ ᐆᒻᒪᖁᑎᖃᕐᕕᐅᑦᑎᐊᓕᕐᓂᖓᓄᓪᓗ, ᐊᒃᓱᓪᓘᓐᓃᑦ 
ᐊᑭᑭᒡᓕᒋᐊᓗᐊᖏᒃᑲᓗᐊᖅᑎᓪᓗᒍ ᐆᒻᒪᖁᑎᖃᖅᑎᑦᑎᓂᐅᖃᑦᑕᖅᑐᖅ. 

ᒫᓐᓇᐅᔪᖅ, ᐆᒻᒪᖁᑎᓕᕆᓂᖅ ᑮᓇᐅᔭᑎᒍᑦ ᐊᕙᑎᓕᕆᓂᕐᒧᓪᓗ 
ᐅᖁᒪᐃᒃᓴᕐᓇᕐᒪᑦ, ᑭᓯᐊᓂ ᓇᓗᓇᖏᑦᑐᒥᒃ ᑕᑯᒋᐊᑦᑎᐊᖅᓯᒪᔪᒥᓗ 
ᖃᓄᖅᑑᕆᐊᕈᑦᑕ ᐆᒻᒪᖁᑎᓕᕆᓂᕐᒧᑦ, ᓄᓇᕗᒥᐅᑦ ᐆᒻᒪᖁᑎᓕᕆᓂᕐᒥᒃ 
ᐱᑕᖃᖅᑎᑦᑎᓂᕐᒥᓗ ᓯᕗᓂᒃᓴᖃᑦᑎᐊᕈᓐᓇᖅᑐᑦ. ᐅᓇ ᐸᕐᓇᐅᑕᐅᓯᒪᔪᖅ 
ᓇᓗᓇᐃᕆᖕᒪᑦ ᐊᑐᐊᒐᖅᑎᒍᑦ ᖃᓄᖅ ᐱᔭᕆᐊᖃᕐᓂᖏᓐᓂ 
ᖃᓄᐃᓕᐅᕈᑕᐅᔭᕆᐊᖃᕐᓂᖏᓐᓂᓗ ᒐᕙᒪᖓᓐᓄ ᓄᓇᕗᑦ ᐅᓪᓗᒥ ᐱᒋᐊᕐᓗᓂ 
ᐊᕐᕋᒍᒧᑦ 2020 ᑎᑭᓪᓗᒍ.

ᑖᒃᑯᐊ ᐊᑐᐊᒐᒃᓴᑦ ᑲᔪᓯᑎᑕᐅᓂᖏᓐᓄᑦ ᓄᓇᕗᒥᐅᑦ 
ᓯᕗᒧᐊᒍᑎᖃᕐᓂᖅᓴᐅᓂᐊᖅᐳᑦ ᐸᕐᓇᐅᑎᐅᔪᖅ ᐱᓇᓱᐊᒐᖃᕐᓂᖓᓄᑦ 
ᓄᖑᑲᐅᑎᒋᔭᖏᓐᓂᖅᓴᐅᔪᒥ ᐆᒻᒪᖁᑎᖃᕐᓂᕐᒥᑦ ᐊᑦᑕᕐᓇᖏᓪᓗᓂ ᐊᒻᒪᓗ 
ᐊᕙᑎᑦᑎᓐᓄᑦ ᐱᐅᓂᖅᓴᐅᔪᒥ. ᐊᒻᒪᓗ, ᓄᓇᕗᒥᐅᓄᑦ ᑮᓇᐅᔭᑎᒍᑦ 
ᒥᒃᓯᖃᕐᓂᖅᓴᐅᔪᒥ ᐱᑕᖃᖅᑎᑦᑎᓕᕋᔭᖅᑐᑦ, ᐅᓪᓗᒥᓗ ᖃᐅᒃᐸᒧᓪᓗ.

ᓵᑉᑕ 7 - ᑐᑭᑖᕈᑕᐅᔪᑦ

ᐃᒪᓐᓇ ᑐᓴᓚᐅᖅᐳᒍᑦ: ᐅᐱᒍᓱᖕᓂᖅ ᓄᓇᕗᒥ, 
ᐱᖃᑕᐅᔪᑦ ᐱᒻᒪᕆᐅᒍᓱᓪᓚᕆᓚᐅᖅᐳᑦ 
ᐸᕐᓇᐅᑎᓕᐊᖑᔪᒥ ᐃᑯᒻᒪᑏᑦ ᐊᒻᒪᓗ ᐃᑲᔪᕈᒪᓪᓗᑎᒃ 
ᓄᓇᕗᑦ ᒐᕙᒪᖓᓐᓂ ᐋᖅᑭᒃᓱᐃᑎᓪᓗᒋᑦ “ᓄᓇᕐᔪᐊᕐᒥ 
ᐱᐅᓂᖅᐹᖑᖃᑕᐅᔪᒥ” ᐆᒻᒪᖁᑎᓕᕆᓂᕐᒥᒃ ᓈᒻᒪᒃᑐᒃᑯᑦ 
ᓄᓇᕗᒥᐅᓂᒃ ᐱᔨᑦᓯᕐᓂᖃᕐᓂᐊᖅᑐᒥᒃ.

